
Ola Sagardotegiko 
2024ko Txotx Irekierak 
Julian Iantzi omendu du

Irunero
448.

2024ko otsaila

https://www.caser.es/


BEGI-BISTAN

3BEGI-BISTANIrunero

aurkibidea

irunero

Erakunde honek Irunero diruz  
laguntzen du:

Hezkuntza, Hizkuntza Politika eta 
Kultura Sailak (Hizkuntza Politikarako 

Sailburuordetzak) diruz lagundua:
Erakunde honek Irunero diruz 

laguntzen du:

Erredakzioa eta maketazioa: 
Ainara Berges 
erredakzioa@irunero.eus

Administrazioa: 
Joseba Arozena

Zuzenketa: 
Aitor Lete

Publizitatea: 
Amaia Terrazas 
Ion Otxoa 
Joseba Arozena 
(jarozena@irunero.eus)

Diseinua eraberritzea: 
Maialen Sayans 

Inprenta: 
Antza 

Argitaratzailea: 
837 comunicación y publicidad S.L. 
www.837comunicacion.com

ISSN: 1134-0606

Lege gordailua: SS-230-94

Tel: 943042052

Webgunea: irunero.eus

IRUNVIk Alarde eremuan sustatu dituen 52 
etxebizitza publikoak maizterrak hartzear 

daude. 

Cristina Laborda alkateak adierazi du hauek direla babes 
ofizialeko alokairuko lehenengo etxebizitzak, baina ez dira 

azkenekoak izango.

52 ETXEBIZITZA
Uxue Azkaratek irabazi du GazteARTEan 

Bekaren bosgarren edizioa. 

GazteARTEan bekak 8.000,00 euroko aurrekontua du eta 6 
proiektu aurkeztu dira 2023ko deialdira.

8.000 EURO

Oiasso museoak 32.338 bisitari izan ditu 
2023an; inoizko zifrarik altuena. 

Erromatar museoko publiko gehiena Gipuzkoatik etortzen 
da (% 65), baina estatutik ere etortzen dira, gehienbat 

Madrildik, Kataluniatik, Valentziatik, Aragoitik eta 
Gaztela eta Leondik.

32.338 BISITARI

20.000 lagunek baino gehiagok gozatu dute 
Eguberrietan Irunen antolatu diren planez.

Berrogeita hamar proposamenek kaleak animatu dituzte; 
nabarmentzekoa da Pio XIIko karpako jarduerek izan 

duten parte-hartzea.

20.000 PERTSONA 
Gipuzkoako Foru Aldundiaren 2017-2020 

Kirol Ekipamenduen Planaren bidez 
emandako ekarpenik garrantzitsuena jaso 

du Irungo hiriak.

Kirol ekipamenduak hobetzeko 187.847 euroko inbertsioa 
egin da hirian. 

187.847 EURO

Txingudiko Zerbitzuak sozietateak Irungo 
eta Hondarribiko hondakin organikoen 

edukiontziak eguneratuko ditu.  

Hiritarren iritzia jasotzeko hilabeteko fase baten ostean 
Irungo eta Hondarribiko hondakin organikoen 325 

edukiontzietako sarrailak aldatuko dira.

325 SARRAILA 
ALDAKETA

IRUN HASIA DA ERRITMOA HARTZEN 23. 
KORRIKAREN IRTEERA ANTOLATZEKO

Arineketan hasi aurretik, gomendagarria da beroketa ariketak egitea eta gorputza 
lasterketaren esfortzurako prestatzea. Hain zuzen ere, horixe da Irun 23. Korrikaren 
hasiera iritsi aurretik egiten ari dena. Hiria euskararen aldeko ekimen erraldoiaren 

abiapuntu izateko atontzen hasi da. Horrela, martxoaren 14ra bitarteko itxaronaldia 
arintzeko eta girotzeko ekintzak egingo dira. 

Korrikaren hasieraren egun handia iritsi aurretik, Irungo Udalak 
eta Bidasoaldeko AEK-k hiria ekitaldi handirako prestatu nahi 
dute. Izan ere, Nuria Alzaga Irungo Udaleko Kulturako eta 
Euskarako ordezkariak azaldu duenez, “Irun martxoaren 14an 
Korrikaren abiapuntu izateko prestatzen ari da”. Horretarako, 
urtarriletik martxora arte luzatuko den jarduera programa 
prestatu dute elkarlanean, handi zein txikiek aisialdiaz euskaraz 
gozatzeko aukera izan dezaten. Maddi Sanz AEK-ko ordezkariak 
adierazi duenez, “martxoaren 14an Korrika Irunen abiatuko 
denaren aitzakiapean uste genuen Irun ekitaldiz, kulturaz eta 
euskaraz betetzea oso garrantzitsua izango zela”.

 “Martxoaren 14a anekdota bat baino zerbait gehiago izatea 
nahi dugu”, azaldu du Maddi Sanz AEK-ko kideak. Ildo beretik, 
Nuria Alzagaren ustez ekimen hauek apustu argi bat dira hiriko 
kultur eskaintza eta aisialdiko aukerak deszentralizatzeko. 
Udaleko ordezkariak erantsi duenez, “Korrika auzoetara 
iritsiko da”. Izan ere,  auzoetan egingo dira Korrika girotzeko 
antolatu diren ekimenetako asko. Zehazki, Katea, Larreaundi 
eta Santiago auzoetan izango da Korrikaren festaz gozatzeko 

aukera. Gainera, auzoetan egingo diren Korrika Egunak “familia 
guztiarentzako” izango dira, Euskara eta Kultura ordezkariak 
azaldu duenez, haur, gazte eta helduentzako ekintzak egingo 
baitira. 

Maddi Sanzek azaldu du antolatutako ekintzak larunbatetan 
egingo direla antolatzaileen asmoa delako Korrikaren eta 
euskararen alde ahalik eta jende gehiena biltzea. Nuria 
Alzagaren hitzetan Korrikak euskaldunak batzeko duen 
ahalmenaz gain, euskara ikasten ari direnek edo hizkuntza 
ikasi nahi dutenek ere egitasmora batzeko aukera ederra dute. 
Euskara eta Kultur ordezkariak gogoratu duenez, “jarrera da 
garrantzitsuena”. Beraz, irundar guztiak animatu ditu Korrikan 
zein aurretik egingo diren ekintzetan parte hartzera. 

Prestaketa guztiak lotzeko Korrika Batzordearen lana funtsezkoa 
izaten ari da. Dagoeneko bi bilera egin ditu batzordeak, lehena 
Gabonen aurretik eta bigarrena urtarrilaren 12an. Batzordearen 
parte-hartzeari dagokionez, Maddi Sanzek azaldu duenez: 
“bilerak jendetsuak izaten ari dira eta uste baino hobe 
erantzuten ari da herria”. Herritar oro gonbidatuta dago Korrika 
Batzordeetan parte hartzera, Sanzek aipatu duenez elkarren 
artean ideiak partekatzeko: “denon artean egingo dugu edo hau 
ez da ondo aterako”. Era berean, Nuria Alzagak azpimarratu du 
programazio guztia prestatzeko, udalak beti egiten duen bezala, 
“etxeko” elkarteekin eta eragileekin lan egin dela. 

Lekukoaren lehen kilometroak
Irteera data hurbiltzen doan heinean, Korrikaren edizio 
berriaren xehetasunak ezagutarazten doaz. 23. Korrikaren 

lekukoak, 11 egunez eta 10 
gauez Euskal Herri osoan 
barrena ibili aurretik, 
lehen kilometroak Irungo 
kaleetan egingo ditu. 
Horrela, martxoaren 

14an 15:19an irtengo da 23. Korrika Irungo San Juan plazatik. 
Nafarroa hiribidea jaitsi, Urdanibia plazatik igaro eta Euskal 
Herria hiribidea igoko ditu lasterketak ibilbidearen lehen 
10 kilometroetan. Ondoren, Colón pasealekuan sartu eta 
Hondarribia kalea jaitsiko du, 16:23ean lekukoa hondarribiarrei 
emateko. 

Hondarribiko lurretan ibili ostean, 23. Korrika Irunera itzuliko 
da 17:03an Zubi-musu biribilgunetik. Hondarribia eta Zubiaurre 
kaleak igo eta Colón pasealekuaren zati txiki bat egin ostean, 
Cipriano Larrañaga kalean sartuko da, Iparralde etorbidea jaitsiz 
Hendaiarako norabidea hartzeko. Azkenik, 17:19an lekukoa 
iparraldeko bizilagunen eskuetan geratuko da euskarak bere 
bidea egiten jarrai dezan, martxoaren 24an Baionara iritsi 
arte. Dena den, Korrikaren App-an lasterketaren ibilbide eta 
ordutegia kontsultatu daiteke xehetasun guztiekin. 

Badon opera garaikidea
Korrika Kulturalaren barnean ekitaldiak antolatzen dira 
jendarteak Korrikaren alde egindako lana eskertzeko. Horrela, 
kultur eskaintza bazter guztietara iristea lortzen da. Irunen 
kasuan, Badon izan da Korrikarekin loturiko lehen kultur 
ekitaldia. Izan ere, Badon* proiektua Korrikaren I. kultur 
sorkuntzarako bekaren irabazlea izan zen. Urtarrilaren 13an 
Amaia kultur zentrora hurbildu zirenek opera garaikide honetaz 
gozatzeko aukera izan zuten. Badon proiektua diziplinarteko 
hausnarketa artistiko eta sorkuntza kolektiborako sormen 
laborategia da. Gainera, ikuskizunera bertaratzen laguntzeko 
haurtxoko zerbitzua eskaini zen Erdialdeko Haurtxokoan, 
kontziliazioa errazte aldera. 

Kultur pizgarriak
Korrika egiten hasi aurretik, hiria eta gorputza girotzen 

“Irun martxoaren 14an 
Korrikaren abiapuntu 

izateko prestatzen ari da” 
Nuria Alzaga, Irungo 
Udaleko Euskara eta 

Kultura ordezkaria

hasteko antolatutako lehen 
ekitaldietako bat dugu. 
Katea izan da Korrika Eguna 
ospatzen lehena, nahiz 
eta datozen hilabeteetan 
Korrikaren aurreko festa 
hiriko beste auzoetara iritsiko 
den. Urtarrilaren 20an egun osoko egitarauaz gozatu zuten 
Kateara hurbildu zirenek: Bikonetek antolatutako altxorraren 
bila, Auntxak girotutako trikipoteoa, bertso bazkari musikatua 
auzo elkartean Irunabar eta Larrearen eskutik, Teknika Surf 
Eskolaren skate tailerra eta Elatzeta elkarteak antolatutako 
Kantu Jira. 

Beroketa ariketa luzea
Gauzak horrela, hauek izango dira Irunen Korrikarekin loturik 
datozen hilabeteetan izango diren ekintza garrantzitsuak. 
Otsailaren 18an, Amaia kultur zentroan Korrikaren eta Irungo 
Harrera Sarearen arteko topaketa bat egingo da. Ekitaldian 
migrazioaz eta nortasunaz hitz egingo da. Otsailaren 24an, 
berriz, Korrika Eguna ospatuko dute Larreaundi auzoan 
goizeko 11:45etik aurrera, txupinazoarekin eta txalapartariekin 
hasiko baitute eguna. Egunean zehar, haurrentzako jolasak eta 
azokak antolatuko dituzte, besteak beste, eta runba erritmoan 
mugituko den kontzertu ibiltari batekin amaituko da eguna. 

Martxoari ongietorria egiteko hilaren 2an Santiago auzoak ere 
Korrika Eguna ospatuko du. Beraz, aurrekoetan egin bezala, 
egun osoko egitaraua prestatuko da aurten ere haurrek zein 
helduek Korrikaren itxaronaldiaz goza dezaten. Martxoaren 
14ko egitarauaz, ordea, ezer gutxi aurreratu dute, sorpresez 
beteriko eguna izango dela ziurtatzeaz gain. 

 “Martxoaren 14a 
anekdota bat baino 
zerbait gehiago izatea 
nahi dugu”
Maddi Sanz, AEK-ko 
ordezkaria

https://www.aiadek.com/
https://irunero.eus/hizkuntza-tituluetatik-harago-ere-euskara-ikastea-posible-delako/
https://www.aek.eus/eu/zerbitzuak/korrika
https://irunero.eus/hizkuntza-tituluetatik-harago-ere-euskara-ikastea-posible-delako/
https://irunero.eus/hitzetik-ekintzetara-igarotzeko-beharra-aldarrikatuko-du-22-korrikak/ 

EMAKUME ARKOLOGOAK GIPUZKOAN, 
ERAKUSKETA GALDU EZINA

Oiasso Museoan ikusgai dagoen Emakume Arkeologoak 
Gipuzkoan erakusketak gure lurraldean bereziki emakume 
arkeologoek gure historia ikertzen egin duten lan garrantzitsua 
azpimarratu nahi du. 

Erakusketa 1903ko argazki batekin hasten da, eta emakumeak 
nahiz eta lanean aritu, gizonezkoak izan dira protagonistak. 
Emakumeak itzalean zeuden.  Ondorengo urteetan eta bereziki 
80ko hamarkadatik aurrera emakumeek arkeologian lortutako 
espazioak eta egindako ikerketak gero eta garrantzitsuagoak 
izan ziren, sektorearen buru izateraino. Eta Gipuzkoan bereziki, 
emakumeak izan ziren euren lekua aldarrikatu eta borrokatu 
zutenak eta benetako protagonismoa hartu zutenak. Ordura 
arte, gure lurraldean arkeologia historiaurrearen ikerketan 
murgilduta baitzegoen, eta gizonen esku. Baina emakumeek, 
kostata izan bazen ere, beste garai historiko batzuk ikertu 
zituzten, erromatarren garaia, Erdi Aroa, Gerra Zibila,… 
Eta hainbat diziplina osagarritan bilakatu ziren aditu, esate 
baterako, palinologian, sementologian, numismatikan, 
zeramologian,… Eta denborarekin, eta bereziki euren ahaleginari 
esker, emakumeek zuzentzen duten diziplina bihurtu da 
Gipuzkoako arkeologia.

Gainera, gizonen lanetan genero ikuspegia txertatuta dago, eta 
emakume arkeologo hauek egindako lanari esker, hori ere aldatu 
da, eta orain esate baterako, badakigu emakumeek ere ehizatzen 
zutela historiaurrean, kobazuloetako irudi ederrak  marrazten 
zituztela, dinastien buru zirela, buruzagitzak zituztela..., etab., 
iraganeko aurreiritziak hautsiz.

Erakusketa hau aukera paregabea da emakume horiek gure 
ondarearen ikerketan eta kontserbazioan izan duten funtsezko 
eginkizunari balioa emateko; baina, era berean, justizia ekintza 
ere bada.

Bereziki azpimarratu nahi genuke Gipuzkoan emakumeak izan 
direla mugimendu geldiezin hau bultzatu dutenak, beraien 
lanari esker ezagutzen ditugu ezkutatua zeuden gure iraganeko 
hainbat pasarte. Erakusketaren bidez ere, balorean jarri nahi da 
arkeologia munduan emakumeen garrantzia, bai iraganean, bai 
orain, baita ezarri diren etorkizuneko oinarrietan ere. 

Ikus-entzuneko batean jasotzen da gainera, arkeologian doktore 
diren hamaika emakumeren testigantza. Haien azalpenak eta 
bizipenak ere gure transmisiorako tresna baliotsua dira. 

Ez da erraza izaten isilik gordetako lana kanporatzea, 
baina elkarlanari esker kasu honetan, hori gauzatu ahal 
izan da. Elkarlana Gipuzkoako Foru Aldundiaren Kultura 
Departamentuaren eta Aranzadi Zientzia elkartearen artean 
gauzatu da,  Arkeolan Fundazioa eta Oiasso Museoa bidelagun 
izan direla. Erakunde bakoitzak bere aldetik sekulako 
lana egin du arkeologiaren eta ondarearen ikerketan eta 
zaintzan, Aranzadi Fundazioak bereziki, arkeologoen talentu 
zientifikoaren eragile izanik. 

Baina erakusketaz eta ikus-entzunekoaz gain, Aranzadi Zientzia 
elkarteak liburu bat ere plazaratuko du laster, erakusketa 
honetarako bildu den materiala erakusten duen liburua, eta 
emakume hauen lana, izen abizenak eta irudiak ezagutzeko 
aukera emango diguna.

Emakume berritzaile, ausartek eta grinatsuek osatzen duten 
giza kapitala partekatu nahi dugu, eta egin duten lan guztia 
herritarren artean zabaldu.

Erakusketa hau doakoa da, eta beheko solairuan dagoen 
espazioan, kronologikoki egindako ibilbidearen xehetasunen 
kontakizuna ikusi ahal izango duzue, baita ikus entzunekoa ere. 
Bigarren solairuan, berriz, emakume hauen irudiak eta euren 
aurkikuntza zoragarrien erakusketa. 120 pieza inguru daude 
erakusgai. Hauetako arkeologia pieza asko ez dira inoiz erakutsi 
gainera. Beraz aukera paregabea, arkeologia, Gipuzkoako 
ondarea eta emakume arkeologoen lana ezagutzeko. 

Eider Conde (Aranzadi Zientzia Elkarteko Komunikazio 
arduraduna)  eta Aizpea Goenaga (Oiasso Museoko 

koordinatzaile orokorra)

BIXITA GIDATUAK ERE ANTOLATZEN DIRA 
MUSEORA DEITU ETA ESKATUZ GERO. 

ERAKUSKETA MAIATZAREN AMAIERA ARTE 
LUZATUKO DA.

↓ Argazkia: Amaia Arranz arkeologoaren argazkia.

AURRERATU ELKARTEAK PERTSONA 
GUZTIEN BENETAKO INKLUSIOA LORTZEKO 

URRATSAK EGITEN JARRAITZEN DU
Aurreratu elkartea elbarritasun fisiko edo psikikoren bat duten haur eta gazteen guraso 
talde bat da. Bidasoaldea da haien lan esparrua. Mari Llucia elkarteko lehendakaria eta 

María José Azpitarte elkarteko lehendakariordea dira. Urte osoan zehar elkartean zein beste 
eragileek antolatutako ekintzetan era aktiboan parte hartzen dute. 

Mari Lluciak adierazi duenez, “gure zeregin nagusia aniztasun 
funtzionala duten pertsonak eta horien eskubideak ikusarazteko 
beraien aisialdiko jarduerak eskaintzea da”. Horretaz gain, 
beste entitateetatik antolatzen diren ekintzetan pertsona 
hauek kontuan hartzeko lan egiten dute, adibidez, Udalak 
antolatutako Solas Jolas bezalako jardueretan. “Azken urteetan 
gero eta lan handiagoa egiten ari gara hiriak maila kognitiboan 
inklusiboagoak izan daitezen”, erantsi du Aurreratu elkarteko 
lehendakariak. 

3 familia izaten hasi ginen eta pixkanaka elkarteko kideen 
kopuruak gora egin du. Mari José Azpitartek azaldu duenez 
“duela 15 urte hasi ginenean dena oso berde zegoen, baina, 
zorionez gauzak aldatu egin dira”. Hori lortzeko funtsezkoa 
izan da gizarteak ulertzea gizartea bera dela pertsona hauen 
beharretara egokitu behar dena, eta ez alderantziz. Mari 
Lluciak azpimarratu duenez, “erraztasunak eman behar 
dira, horretarako tresna lagungarriak eskainiz”. Halaber, 
elkarteko estatutuak aldatu dituzte, aniztasun funtzionala 
duten pertsonen senideez gain, horretarako gaitasuna duten 
erabiltzaileek erabakitzeko ahalmena izan dezaten. Horren 
erakusle da geroz eta jende gehiago hurbiltzen dela elkartera, 
zer egiten duten jakin nahian. “zarata asko egiten saiatzen gara, 
jende gehiagok ezagut gaitzan”, erantsi du Azpitartek. 

Aisialdi eskaintzaren bitartez aurretik zegoen hutsune bat 
betetzea lortu dute. Musikoterapia eta sukaldaritza tailerrak 
antolatzen dituzte, besteak beste. Horretaz gain, eskubaloi 

egokituko taldea dute 
Txingudi eskubaloian, 
Zunbatón ekintza solidarioan 
parte hartu ohi dute edo hipika 
bezalako irteera egokituak 
egiten dituzte. Dena den, 

elkartetik adierazi dutenez 
jarduera gehiago eskaini ahal 
izate gustatuko litzaieke: 
“eskaintza handitzeko beste 
erakundeen laguntza gehiago 
behar dugu”. 

Inauteriak lorpenen adibide
Inauteriak inklusioaren adibide dira. Izan ere, edozeinek parte 
hartu dezake Aurreratu elkartearen konpartsan, bai desfilean 
zein erabakietan. Aurtengo Inauterietarako aukeratutako gaia 
Mendebalde Urruna da. Azken urteetan egin bezala, desfileko 
lehenak izango dira, aniztasun fruntzionala duten parte-
hartzaileak gehiegi urduritu ez daitezen. Mari Lluciak azaldu 
duenez, Inauterien prestaketetan oso inplikatua dagoen neska 
talde bat dute eta asko laguntzen diete, adibidez, musikaren 
antolaketan. 

Aurtengoak Inauteri bereziak izatea nahi dute. “Dantzatzeaz 
gain, aurten bestelako ezustekoak izango ditugu”, aurreratu du 
Mari Lluciak. Hain zuzen ere, Tolosako Inauterien antzeko giroa 
sortu nahi dute Irunen. Datozen urteetara begira konpartsako 
kideen kopurua handitzea gustatuko litzaiekeela aipatu dute 
Aurreratu elkartetik. 

Kalean Bai
Elkarteen artean euskararen erabilera sustatzeko Irungo 
Udalaren Kalean Bai programara atxikitutako elkarteetako bat 
da Aurreratu elkartea. María José Azpitarteren iritziz, “honelako 
ekimenak beti dira interesgarriak”. Aurreratu elkartean ere 
euskararen erabilera sustatzen saiatzen dira, musikaterapia 
eta beste hainbat  ekintza euskaraz eginez. Mari Luciak aipatu 
duenez, ahalegin horri esker “hizkuntza ez dakitenak ere 
euskarako hitzak esaten hasi dira”. Beraz, euskararen erabileraz 
gain, Aurreratu elkarteak benetako inklusioa lortzeko bidean 
jarraitzen du. 

“Erraztasunak eman 
behar dira, horretarako 

tresna lagungarriak 
eskainiz” 

Mari Llucia, Aurreratu 
elkarteko lehendakaria

“Honelako ekimenak beti 
dira interesgarriak”
María José Azpitarte, 
Aurreratu elkarteko 
lehendakariordea

https://www.oiasso.com/eu/
https://irunero.eus/irun-bidasoako-nazioarteko-zinemaldi-arkeologikoaren-xxiii-edizioan-murgilduko-da-astelehenetik-aurrera/
https://irunero.eus/bihartik-aurrera-bisitatu-ahalko-da-emakume-arkeologoak-gipuzkoan-erakusteka-oiasso-museoan/
https://irunero.eus/aizpea-goenaga-mendiola-artista-emakume-izateagatik-mespretxu-handiak-jasan-behar-izan-ditut-eta-oraindik-jasaten-ditut/
https://www.aurreratuelkartea.org/euskara/nor_gara.htm
https://irunero.eus/minbiziaren-aurka-gipuzkoan-bularreko-minbiziaren-aurkako-munduko-egunean-aniztasun-funtzionala-duaten-pertsonen-ondoan/
https://irunero.eus/minbiziaren-aurka-gipuzkoan-bularreko-minbiziaren-aurkako-munduko-egunean-aniztasun-funtzionala-duaten-pertsonen-ondoan/
https://irunero.eus/txingudi-egaindar-klubak-eskubaloia-haur-neska-eta-aniztasun-funtzionala-duten-pertsonei-hurbildu-nahi-die/
https://www.irun.org/eu/euskara/euskaraz-bizi/kirola-aisia-eta-kultura/kalean-bai

elikadura osagarriak eta edertasun produktuez gain, 
kirolarientzako produktuak ere ekoizten ditugu. Lerro berri 
honetako produktua orain dela hilabete pare bat atera da eta oso 
pozik gaude emaitzarekin, kirol munduan zegoen hutsune bat 
bete dezakeelako. Izan ere, produktua aurretik existitzen zen, 
hau da, gatz mineralak eta elektrolitoak D bitaminarekin. Baina 
guk gehitutako berrikuntza nagusia formatua da, orain artekoak 
ez baitziren egokiak adibidez korrika edo bizikletan ibiltzen den 
jendearentzat. 

Produktuak komertzializatu aurretik, zuek probatzen dituzue?
Bai, hori da. Gaur egun ekoizten ditugun produktuak guk 
aurretik probatuak dira, gure inguruan horien beharra ikusi 
dugulako. Moringarekin hala izan zen, duela 20 urte moringa 
kontsumitzen hasi ginen eta gero ohartu ginen hemen hori 
lortzeko zailtasunak zeudela. Orain kirol munduan lehenengo 
urratsetan gabiltzan honetan, kirolari bezala ikusten ditugun 
hobetu beharreko gauzak lantzen ari gara. Horrela, kapsulak 
blister formatuan atera ditugu, kontsumoa errazte aldera. Beraz, 
beharrak bultzatzen gaitu produktu berriak ateratzera. 

Produktu berriren baten sorkuntzan lanean hasi zarete jada? 
Bai, gaur egun gauza berriak pentsatzen egon behar zara 
etengabe. Enpresa txikia garenez, enpresa handiek egiten 
dutena gertutik jarraitu behar dugu. Kirolarientzako beste 
produktu bat sortzeko lanean gabiltza, kasu honetan, kreatina 
aminoazidoarekin, eta berrikuntza, kasu honetan ere, formatua 
izango da eta zorroetan aterako dugu hemendik hilabete batera 
edo bira. Gure asmoa horretan jarraitzea da. 

Non eskuratu daitezke zuen produktuak?
Elikafoodseko produktuak eta kremak parafarmazietan eta 
belar-dendatan lortu daitezke. Kirolarientzako produktuak 
kirolari dendetan eta farmazietan eskuratu daitezke. Horretaz 
gain, online gure webgunean eta oso ezagunak diren beste 
online salmentarako beste plataformetan ere eskuratu daitezke. 

ELKARRIZKETA

ELIKA: ELIKADURAK OSASUNEAN ETA 
ONGIZATEAN ERAGINA DUELAKO

Ongizatearen bila, osasuna zaindu nahian sortu zen Elika proiektua. Nutrizioak pizturiko 
interesetik abiatuta, elikagai osagarriak sortzen hasi ziren Iñaki Amiano eta Jon Elizalde 
Indiako Ayurbeda medikuntza ardatz hartuta orain dela 13 urte. Egun, edertasunaren 
zainketarako eta kirolarientzako produktuak ere ekoizten dituzte. Jon Elizaldek Elika 

proiektuaren bilakaera nolakoa izan den azaldu du. 

Nola erabaki zenuen Elika izeneko proiektua sortzea?
Ni neu eta nire bazkidea den Iñaki Amiano gaztetatik nahiko 
kontzientziatuak egon gara elikadurak eta horrek gure 
osasunean duen garrantziaz. Hainbat gauza probatu ostean, 
orain dela 13 urte erabaki genuen Elikafoods proiektua martxan 
jartzea, Indiako Ayurbeda medikuntza ardatz hartuta. Horrela, 
hango produktuekin eta elikagaiekin lan egiten hasi ginen. 

Txikitasunetik hasitako proiektua da, orain mundu osoan 
eskuragarri dagoena, ezta?
Enpresa eta negozio guztiak bezala, gu ere txikitasunetik hasi 
ginen. Orain arte gure produktuak ezagutarazteko lan handia 
egin dugu. Egia da, denbora honetan geografikoki geroz eta 
gehiago zabaltzen joan direla. Gaur egun esan dezakegu Europaz 
gain, Mexikon edo Txinan ere sartu garela. Alde horretatik, oso 
pozik gaude. 

Esango zenuke superelikagaiena lehia handiko sektorea dela?
Gaur egun errazak diren gauza gutxi daude. Lehiakortasuna 
handia da, nahiz eta jakin badakigu gure produktua ez dela 
mundu guztiaren interesekoa. Dena den, lortu dugu ezagun 
egitea eta gure lekutxoa topatzea. 

Erakargarritasuna ematen dizue % 100 naturalak diren 
produktuekin lan egiteak?
Zorionez gizartean geroz eta kontzienteagoak gara gure 
gorputzean sartzen dugunaren garrantziaz. Ondorioz, 
jatorri naturaleko produktuen kontsumoa lehenesten dugu. 
Gainera, hainbat kalifikaziori geroz eta arreta handiagoarekin 
erreparatzen diogu, hau da, ea organikoak edo beganoak diren, 
eta hori ondo dago, azken batean, gure gorputzari eragiten 
dioten erabakiak direlako. 

Beraz, elikadura gure osasunean islatzen dela esango zenuke?
Elikadurak garatu ditzakegun gaixotasun posibleekin lotura 
estua duela frogatuta dago. Hortaz, gure produktuak elikadura 
arrunta osatzeko gehigarriak dira. Askotan gure gorputzak ezin 
ditu hartu beharrezkoak ditugun nutriente guztiak egunero 

kontsumitzen ditugun 
elikagaietatik. Horregatik, 
batzuetan beharrezkoak dira 
guk fabrikatutako elikadura 
osagarriak, hutsune horiek 
betetzen laguntzeko. 

Urte hasieran gure 
ongizateak gehiago 
kezkatzen gaitu, ezta?
Bai, dudarik gabe, urtarrila 
salmentarako hilabeterik 
onena izaten da, asmo onez betetako hilabetea baita. 
Gabonetako gehiegikerien ostean, gure produktuek intentzio on 
horiek gauzatzen laguntzen dute. 

Produktuei dagokienez, elikagai osagarrien salmentarekin 
hasi zineten?
Labur-labur azalduta, atera genuen lehen produktua Moringa 
izena zuen. Moringa Indiako zuhaitz bat da eta multibitaminiko 
antzeko zerbait da, guk konprimituetan fabrikatzen duguna. 
Gero asko saltzen den Triphala izeneko produktua dugu eta 
oso lagungarria da komunera joateko zailtasunak dituzten 
pertsonentzat. Garcinia Cambogia, berriz, indiar jatorriko 
landarea, konprimatuetan ere saltzen dugu eta dietan edo 
argaldu nahi duten pertsonek erabiltzen dute. Piperinarekin 
nahastutako kurkuma da antiinflamatorio natural onena. 
Amla aldiz, Amalaki izeneko fruituari esker, C bitaminadun 
gehigarri indartsua da. Bukatzeko, azkenaldian oso ondo 
komertzializatzen ari da Andographis Paniculata izeneko 
landarea, gure immunitate-sistema indartzeko balio baitu eta 
pandemiaren ostean jendea horren garrantziaz ohartu baita. 

Horretaz gain, azalaren zainketarako produktuak ere 
eskaintzen dituzue.
Bai. Duela 13 urte superfoods izeneko proiektuarekin hasi ginen 
eta gero aurpegiarentzako krema lerro bat gehitu genuen. Hor  
aurpegia zaintzeko erabiltzen diren ohiko produktuak dauzkagu, 
esaterako, azido hialuronikoa. 

Elikaren azken berrikuntzak kirolarientzako produktu 
interesgarria proposatzen du. 
Elikan hiru arlotan lan egiten dugu, hau da, aurretik aipatutako 

“Zorionez 
gizartean geroz eta 

kontzienteagoak gara 
gure gorputzean sartzen 
dugunaren garrantziaz”

“Gaur egun ekoizten 
ditugun produktuak guk 
aurretik probatuak dira, 
gure inguruan horien 
beharra ikusi dugulako”

↓ Argazkia: Estudio Gover. 

Argazkia: Estudio Gover.→ 

https://elikafoods.com/nuestros-productos/
https://elikafoods.com/
https://all4movil.com/
https://cdsanmarcialirun.com/
https://irunero.eus/recicla-birziklatuk-kosmetika-naturala-egiten-ikasteko-tailerra-antolatu-du-datorren-larunbaterako/ 
https://irunero.eus/afagik-hitzaldi-bat-antolatu-du-ekainaren-14rako-elikadura-osasungarriaren-garrantziaz/


10 11Irunero ERREPORTAJEAERREPORTAJEA 2024ko otsaila

2024A ALDAKETA ESTRATEGIKOEN 
URTEA IZANGO DA IRUNEN

2024an eraldaketaren urtea biziko du Irunek, hiria aireratuko duena. Cristina Labordak 
hasi berri den urterako hiriaren lerro estrategikoak marraztu ditu 2024ko bere 

lehen prentsaurrekoan. Labordak 5 ardatz nagusitan bildu ditu Irun aldatuko duten 
berrikuntzak. Alkateak aurtengoa proiektu handien urtea izango dela aurreratu du. 

Abendu amaieran hiriak 100 milioi euro inguruko aurrekontuak 
onetsi zituen. Kopuru hori Irunek 2024ari begira dituen asmo 
handien isla da. Crisitna Labordaren hitzetan, “Irun une 
berezia bizitzen ari da, berebiziko garrantzia duten proiektu 
estrategikoekin, hazteko eta garatzeko aukera emango baitute”. 
Zehazki, alkateak 5 ardatz nagusi izendatu ditu hiriko proiektu 
garrantzitsuenak biltzeko: Irun, eraldatzen ari den hiria, hiri 
jasangarria, pertsonen hiria,  ekitaldien hiria, eta bizitzeko, lan 
egiteko eta (ber)ezagutzeko hiria.

Irun, eraldatzen ari den hiria
2024an hiriaren antolamenduan aldaketa garrantzitsuak 
ikusiko dira. Cristina Labordaren hitzetan Vía Irun proiektua 
Irun Gipuzkoako gainontzeko hirietatik bereizten lagunduko 
duen  iraultzetako bat izango da. Aurten proiektu horren baitan 
sortuko diren nazioarteko geltokiak eta Pio XIIrekin lotzeko 
pasabidearen lehen emaitzak ikusiko dira. Era berean, Aduana 
Zaharreko eraikina berreskuratzeko lehen faseko lanak hasiko 
dira. Halaber, behin betiko onetsiko dute Hiri Antolamenduko 
Plan Orokorraren aldaketa trenaren eremuan. Abiadura 
handiko trenaren obrak Katea auzoaren itxura eraldatuko du, 
biaduktua eraitsi eta Andrearriaga pareko oinezkoentzako eta 
bizikletarientzako zubia eraikitzeko proiektua idatziko baita.

San Miguel-Anaka eremua ere eraldatzen hasiko da aurten 
Donostia kalearen urbanizazioarekin. Bestetik, Korrokoitz, 
Papinea eta Dunboako kanala lehengoratzeko lanen inguruan 
aurrerakuntzak ikusiko dira. Azkenik, Olaberriko harana 
babesteko plan berezia onetsi eta abiaraziko da.

Hiri jasangarria
Alkateak azaldu du Irunen eraldaketa jasangarritasun irizpideen 
eskutik joango dela. 2024an, Hiri mugikortasun jasangarriaren 
II. Plana onartuko da, Irunek bizi kalitate hobean, mugikortasun 
jasangarriagoan, oinezkoen eta bizikleten protagonismoan eta 
espazio publiko seguruago eta inklusiboagoan irabaz dezan. 
Plan horrekin batera, Igorpen Txikiko Zonaren Ordenantza eta 
IrunBus elektrikoaren flotaren % 100 iritsiko dira hirira.

Horretaz gain, garrantzi handiko hainbat obra ere amaituko 
dira: Anakako etxeen berrurbanizazioaren lehenengo 
fasea, Poxpologile kalea, Ermita karrikako lehen fasea eta 
Gaztainondoko igogailua, Anaka kalearen ingurua Geltoki 
kalearekin lotzeko.

Gainera, Belartzako lurpeko aparkalekuaren obrak ere hasiko 
dira, auzoko elkargune berriekin batera. Eta Artiako ubidea 
birnaturalizatzeak, Txingudiko Plan Bereziaren garapen osoan 
aurrera egiten jarraitzeko aukera emango du.

Pertsonen hiria
Irunek hiri adeitsua izaten jarraitu nahi du, desberdintasunen 
aberastasuna besarkatuz. Cristina Labordak aurreratu duenez, 
2024an, plan estrategikoak landuko dituzte, ekintza zehatzak 
garatzeko eta pertsonak politiken ardatz izateko jarraibideak 

eta lehentasunak ezartze 
aldera. Irunen adinekoen 
zainketan jarraitzeko 2024an, 
“Irun adinekoekiko hiri 
lagunkoia” plana garatuko 
dute. Berdintasunak eta 
euskarak zeharkako ardatz 
izaten jarraituko dute eta 
V. Berdintasun Plana eta 

Euskara Sustatzeko Ekintza 
Plana garatuko dira. Gainera, 
Adikzioak prebenitzeko V. 
plana; Kulturartekotasunaren, 
Immigrazioaren eta 
Bizikidetzaren I. Plana edo 
Animalien Ongizateari 
buruzko ordenantza berria 
ere egingo dira, besteak beste. 
Era berean, Bizikidetzaren 
eta Segurtasunaren aldeko Itun berri bat sinatuko da, eta 
Udaltzaingoaren plantilla handituko da.

Halaber, ekipamenduak ere protagonista izango dira 2024an. 
CBAren bigarren fasea amaituko da. Erabilera anitzeko IAM 
pabiloiari dagokionez, urrats garrantzitsu bat egingo da; izan 
ere, alde batetik, proiektua enkargatuko da eta gainera, beste 
erakunde batzuetan finantzaketa bilatzen jarraituko da. Urte 
amaieran, halaber, Emigrazioko eraikinaz gozatuko dute San 
Migel auzoko heldu, haur eta bizilagunek. Eta, azkenik, Arbes 
auzoan adinekoentzako bizitegi multzo bat eraikitzeko lehen 
urratsak ikusiko ditugu.

Ekitaldien hiria
Alkateak bertako merkataritzaren eta ostalaritzaren garrantzia 
nabarmendu du, hiriko ekonomia suspertzen laguntzeko 
kanpainak egingo direla aurreratzearekin batera. “Lehen 
mailako ekitaldiak sortzen jarraituko dugu, Irundik nahiz beste 
herri batzuetatik jendea erakartzeko”, azaldu du Labordak. 
Zehazki, 2024. urtean, nazioarteko kirol ekitaldi garrantzitsuak 
izango dira Irunen, hala nola Itzulia, eta San Pedro eta San 
Martzial jaietako programa berritzailea, eta Dies Oiassonisek 
nobedade garrantzitsuak izango ditu. Gainera, aurten, Irunek 
emango dio hasiera Korrikari eta Labordak gaineratu duenez, 

“Irun une berezia 
bizitzen ari da, berebiziko 

garrantzia duten 
proiektu estrategikoekin, 

hazteko eta garatzeko 
aukera emango baitute”
Cristina Laborda, Irungo 

alkatea

“Guztiok aurki dezakegu 
gure lekua hiri honetan, 
eta ekimen berriak 
sortzen jarraituko 
dugu, gero eta hiri 
erakargarriagoa izan 
dezagun”
Cristina Laborda, Irungo 
alkatea

lanean jarraituko dute Irun eguberrietako plan bikaina izan 
dadin.

Bizitzeko, lan egiteko eta (ber)ezagutzeko hiria
Labordak adierazi duenez, “guztiok aurki dezakegu gure lekua 
hiri honetan, eta ekimen berriak sortzen jarraituko dugu, 
gero eta hiri erakargarriagoa izan dezagun”. Zehazki, Irunek 
urteak daramatza funtsezko hiru ardatz lantzen IrunEkintzan 
ekimenaren bidez: berrikuntza, ezagutza eta ekintzailetza. 
Horregatik, 2024an, hiri barruti berritzaile bat sortzea 
bultzatuko dute, Vía Irun esparruaren barruan, Aduanako 
eraikin berrian. Gainera, hiri merkataritzaren berrikuntza polo 
berri bat ere sortuko da. Etxebizitzari dagokionez, mugarri 
bat ere markatuko da, izan ere, Alarde kalean 52 etxebizitza 
alokairuan emango dira lehen aldiz udal aurrekontua erabiliz. 
Gainera, Lucas de Berroan gazteentzako apartamentuak egiteko 
obrak ere hasiko dira. Turismo jasangarria hiriaren beste 
apustuetako bat izango da eta 2024an bi proiektu garrantzitsu 
izango dira:  Irugurutzetan obrak hasiko dira, eta terma 
erromatarrenak, berriz, amaitu.

2024a beraz, aldaketez beteriko urtea izango da.  Parte-
hartzea eta gardentasuna oinarri izan nahi ditu alkateak eta, 
horregatik, otsailean “Alkatea auzoetan” ekimenarekin hasiko 
da berriz, Irungo bizilagunengana hurbiltzeko. Azkenik, Cristina 
Labordak nabarmendu du aurretik aipatutako proiektuetako 
asko errealitate egiteko, gogoaz gain, beste erakunde 
batzuen lankidetza beharrezkoa dela, batez ere, aspalditik 
egitekoen zerrendan daudenen kasuan:  Oñaurreko hirugarren 
anbulatorioa, bide azpiegiturak hobetzea, Plaiaundiko 
pistak Txenperenera lekualdatzeko finantza konpromisoa 
eta Urdanibiako monumentu multzoa, besteak beste. Beraz, 
denboraren joanak erakutsiko du zeintzuk diren asmo izatetik 
errealitate izatera pasatzen direnak. 

https://irunero.eus/martxan-da-cristina-laborda-buru-duen-udal-gobernu-berria/
https://www.irun.org/eu/hirigintza-eta-etxebizitza/antolamendu-egikaritze-eta-kudeaketa-planak/hiri-antolamenduko-plan-orokorra
https://www.irun.org/eu/hirigintza-eta-etxebizitza/antolamendu-egikaritze-eta-kudeaketa-planak/hiri-antolamenduko-plan-orokorra
https://www.irun.org/eu/hirigintza-eta-etxebizitza/antolamendu-egikaritze-eta-kudeaketa-planak/hiri-antolamenduko-plan-orokorra
https://www.irun.org/eu/hirigintza-eta-etxebizitza/antolamendu-egikaritze-eta-kudeaketa-planak/hiri-antolamenduko-plan-orokorra
http://Oñaurreko hirugarren anbulatorioa
http://Oñaurreko hirugarren anbulatorioa
https://eguzkitza.hezkuntza.net/eu/inicio1

Ainhoa dantza akademian Inauteriak ospatzeko azken prestaketetan murgilduak 
daude. 80ko hamarkadako musikarekin, dantzekin eta jantziekin murgilduko dituzte 

Inauteri giroan Irungo kaleak. Ainhoa Pardo Lópezek dantza akademia batentzat 
Inauterien prestaketak dakartzan erronkak eta buruhausteak azaldu ditu, besteen 

laguntzarik izan ezean, ezinezkoak liratekeenak. 

Zenbat urte daramatza zuen akademiak Inauterietan parte 
hartzen?
Akademiarekin hasi ginen urte berean Irungo Inauterietan parte 
hartzeko aukera eman zitzaigun, baina nik hasiera batean ez 
nuen batere argi ikusi. Nirekin dantzan hasi zen neskato baten 
amak bere senarraren laguntza eskaini zidan, berari galdetu 
gabe. Beste pertsona baten laguntza izan nezakeela ikusita, 
Inauterietan parte hartzera animatu nintzen. Harrezkero, 21 
urte igaro dira, eta oraindik ere haren laguntza dut; beraz, ia 
familia gara dagoeneko.

21 urte hauetan Irungo inauterien bilakaeraren lekuko 
zuzenak izan zarete.
Hasieratik gauza asko aldatu eta hobetu dira. Lehen, adibidez, 
desfilea amaitutakoan aurkezten genituen karrozak, baina 
horrek ez zuen zentzu handirik, aurrez ikusitako zerbait 
aurkezten baitzen. Bestalde, Irun asko aldatu da, eta horrekin 
batera desfilearen ibilbidea ere aldatuz joan da, eta orain pasa 
ezin diren lekuetatik pasatzen ginen lehen. Parte-hartzaileen 
kopurua ere asko handitu da, eta hori ondo dago, baina egia 
da oztopo bat izan daitekeela, egin nahi duzuna baldintzatzen 
duelako. Ikastetxeek parte hartzen jarraitzen dute, eta hori oso 
garrantzitsua iruditzen zait, ikastetxe batentzat ez baita erraza 
horrelako zerbait antolatzea. Guretzat, dantza eskola gisa, nire 
kasuan ez da diru sarrera bat, inauteriak erakusleiho bat dira 
akademian egiten duguna erakusteko, eta horrek motibatzen 
laguntzen du.

Eskarmentuari esker prestaketei erraztasun handiagoarekin 
aurre egiteko aukera duzuela esango zenuke?
Hala izan beharko luke, baina ez da errealitatea. Urtero 

inauteriak prestatzea erronka 
handia izaten da. Gezurra 
dirudi, baina urte batetik 
bestera gauzak ahaztu 

egiten zaizkizu, hau da, nola egin behar diren eta nola ez, eta 
konturatzen zarenerako akats berberak errepikatzen dituzu. 
Hala ere, ziur nago horren guztiaren atzean eboluzio positiboa 
izan dugula.

Zenbateko aurrerapenarekin hasten dituzue prestaketak?
Nire kasuan, zalantzati samarra naizenez, irailaren erdialdea 
ezartzen dut gaia erabakitzeko muga gisa. Bestela, asko 
atzeratzen gara. Neska-mutilekin azaroaren erdialdean hasten 

gara dantzak prestatzen. 
Aurten pixka bat lehenago 
hasi gara, urriaren amaieran, 
koreografia oso landua delako 
eta denbora gehiago behar dugulako.

Dantza akademia bat izanda, koreografiak garrantzi handia 
izango du, noski, ezta?
Bai, akademia gisa, uste dut garrantzi handia eman behar 
diogula dantzari, zer egiten dakigun erakusteko. Niretzat ere 
garrantzi handia du musikak, ia garrantzitsuena dela esango 
nuke. Garrantzitsua da aukeratutako gaiak musika berezia 
izatea, polita izatea.

Ez du erraza izan behar hainbeste jende antolatzea. 
Parte-hartzaileen kopurua asko handitu da, eta horrek, alderdi 
batzuetan, asko mugatzen du. Asko garenean 5 zutabe egiten 
saiatzen naiz, baina koreografiaren zenbait alderditarako 
mugatu egiten zaitu, esaldiak 8koak baitira. Mozorroei 
dagokienez, gutxiago ginenean eskuz mozorro asko egiten 
genituen eta gauza gehiago aprobetxatzen genituen. Orain, 
ordea, ezin dut nahi dudan guztia egin. Horregatik, beste 
formula batzuk bilatu behar dira, hala nola gauza sinpleagoak 
erabiltzea edo zuzenean erabiltzeko prest datozenak. Beste 
modu batera egitea ezinezkoa da, urte osoko lana suposatuko 
lukeelako.

Mozorroak aukeratzeko orduan, zeri begiratzen diozu?
Denak du eragina. Alde batetik prezioa, horregatik saiatzen naiz 
gastuak ahalik eta gehien jaisten, parte-hartzaileek ahalegin 
handirik egin ez dezaten. Halaber, oso garrantzitsua da erosoak 
izatea, haiekin dantzatu behar baita. Azkenik, jakin behar dugu 
Irunen gaudela, ez Rio de Janeiron, eta, beraz, otsailean hotz 
egiten du ia beti. Iaz, kasualitatez, arropa asko eraman genuen 

“Urtero inauteriak 
prestatzea erronka 

handia izaten da”

“Zaila da bakarra 
aukeratzea, urte bakoitza 
baita berezia bere erara”

↓ Argazkia: Ainhoa dantza akademiako dantzariak 2023ko 
Inauterietan.

eta bero egin zuen; askotan ez dakizu nola asmatu.

Ahalegin handia, egun pare batean bakarrik gozatzen dena, 
ezta?
Bai, azkarregi pasatzen da. Amaitzen denean, sentimendu 
gazi-gozoarekin geratzen zara, zein azkar gertatu den 
ikusita. Prestakizunetan gogo eta denbora asko inbertitzen da. 
Igandean, azken orduan, asko jaitsi ohi naiz animoz, baina, aldi 
berean, pozik nago jendeak gozatu duelako.

Ba al da oroitzapen bereziak ekartzen dizkizun urterik?
Zaila da bakarra aukeratzea, urte bakoitza baita berezia bere 
erara. Helduenen taldean gogoratzen hasten garenean eta 
gure bizipenak partekatzen ditugunean konturatzen gara 
edizio bakoitzak zerbait berezia izan duela. Nik, bereziki, oso 
oroitzapen politak ditut country urteaz; izan ere, asko gustatzen 
zait countrya, eta asko gozatu nuen. Jantziek asko lagundu 
ziguten gaian sartzen.

Zer ikusi ahal izango dugu aurtengo Inauterietan? 
80ko hamarkadara joatea erabaki dugu, garai horretako musika 
asko gustatzen zaidalako eta abesti txar bat bera ere ez dagoela 
uste dudalako. Hori ere erronka handia izan da; izan ere, 5 
minutu eta erdiko nahasketa bat egiten saiatu naiz, eta jarriko 
nituzkeen abestien % 98 tintontzian utzi ditut. Niretzat oso 
garrantzitsua da helduek ere inauteriez gozatzea, eta iaz Disney 
egin genuenez, oso polita iruditzen zitzaidan helduenek beren 
garaiko abestiak dantzatzeko aukera izatea. Dantzak hunkitu, 
abestu eta oroitzapen onak ekartzea nahi dut.

Zer espero duzu sentitzea inauteriak amaitzean?
Inoiz ez dut pentsatu arrakasta izan behar duenik. Baina egia da 
urtero ahal izan dudan gehiena egin dudala, eta horrela egiten 
duzunean, arrakasta ziurtatuta dagoela.

↓ Argazkia: Ainhoa dantza akademiako dantzariak 2019. urteko Inauterietan. Egilea: Pablo Moratinos.

Ainhoa Pardo López, dantza irakaslea:

“INAUTERIAK ERAKUSLEIHO BAT 
DIRA AKADEMIAN EGITEN DUGUNA 

ERAKUSTEKO”

https://bideosare.com/
https://www.academiaainhoa.com/
http://inauteriak
https://txingudionline.com/carnaval-de-irun-2023/
https://irunero.eus/ainhoa-akademiako-inauterietako-konpartsa/

Urtarrilaren 21ean Ola Sagardotegia sagardoaren festaren erdigunea bihurtu zen. 
Meaka auzoko mahai guztiak bete ziren denboraldiko sagardo berriari ongietorria 

egiteko. Julian Iantzi telebista aurkezleak izan zuen sagardoa dastatzen lehena izateko 
ohorea. Beraz, sagardoaren inguruko egun borobila izan zen. 

Iñaki Bengoetxea Ola Sagardotegiko nagusiak txotx irekiera hasi 
baino minutu batzuk lehenago onartu du urduritasun punttu 
bat duela. “Gauzak nondik joango diren dakigunez eta bidea 
jorratuta dugunez, horrek lasaitasun apur bat ematen du”, 
adierazi du Iñakik. Beraz, sagardotegiko ateak ireki eta egunari 
hasiera emateko irrikitan egin zituen adierazpenak. 

Omenaldi eguna
Olako txotx irekierak 
protagonista berezi bat 
izaten du urtero. Aurten Ola 
Sagardotegiak Julian Iantziri 
aipamen berezia egiteko 
aprobetxatu du aukera. 
Urtero Olako txotx irekierara 

hurbiltzen den horietako bat 
da Julian. “Gaur bezalako 
egun batean hemen egoteak 
esan nahi du zerbait ondo 
egin duzula”, adierazi du 
Julian Iantzik. Beraz, urtero 
sagardotegian norbaiti 

omenaldia egitea detaile polita dela aipatu du. 

Iñaki Bengoetxeak iaz aurreratu zion Juliani 2024an omendua 
bera izango zela, nahiz eta momentu hartan Juliani ez zitzaion 
guztiz argi geratu. “Hurrengo urterako prestatzeko esan zidan, 
baina ez nuen argi izan aurkezteko edo omenaldia egiteko 
izango ote zen”, azaldu du telebistako aurkezleak. Hala ere, 
omenaldia berarentzat izango zela ohartu zenean poz handia 
hartu zuela onartu du. Izan ere, etxean “profeta” izateko 
aukerarengatik eskertuta azaldu zen. 

Dena den, omenaldiari garrantzia kendu gabe, Julian Iantzik 
azaldu zuen eguneko protagonista nagusia sagardoa izan zela: 
“sagardoa, sagardotegia eta Iñakiren eguna da gaurkoa”. 
Beraz, publiko artean nahastuta egon beharrean, aurten 
kupelaren aurrean jartzeko ohorea izan du Iantzik. Inguruan 
familiako kideak eta lagunak izan ditu. “Normalean emaztearen 
familiarekin etortzen naiz urtero, baina aurten ere nire 

“Gaur bezalako egun 
batean hemen egoteak 

esan nahi du zerbait 
ondo egin duzula” 

Julian Iantzi, 2024ko Ola 
sagardotegiko omendua

“Gauzak nondik joango 
diren dakigunez eta 
bidea jorratuta dugunez, 
horrek lasaitasun apur 
bat ematen du” 
Iñaki Bengoetxea, Ola 
sagardotegia

https://olasagardotegia.eus/ 
https://aralquiromasaje.com/#Home
https://badoa.eus/
https://lassaipsicologia.com/#Home
https://txingudionline.com/txotx-irekiera-ola-sagardotegian-2024-txingudi-online/ 
https://irunero.eus/julian-iantzi-telebista-aurkezlea-euskararen-presentzia-gero-eta-handiagoa-da-nahiz-eta-askotan-gu-ez-konturatu/

familiarekin disfrutatuko dut egunaz”, adierazi du telebista 
aurkezleak. Julian Iantziren hitzetan, “oso egun polita da, bapo 
jateaz gainera, bertsolariekin giro polita sortzen baita, beti apur 
bat zirikatzen dutelako”. 

Sagardoa protagonista
Ohiko moduan, deiadarra entzutearekin batera ireki ziren 
sagardotegiko ateak. Txalapartaren kolpeen erritmoan hutsik 
zegoen burdinola betetzen joan zen, San Martzial kupelaren 
aurrean jendea pilatu zelarik, Julian Iantzi omenduari 
dantzatutako Agurra gertutik ikusteko. Denboraldiko 
lehen txotxa egiteko momentua berezia da beti Iñaki 
Bengoetxearentzat. Nahiz eta urtero errepikatzen den zerbait 
izan, “ilusio handia” egiten dio beti. Ola sagardotegiko nagusiak 
aipatu du deiadarra hasten denean eta txalaparta jotzen hasten 
direnean une berezia dela berarentzat. 

Behin aurkezpen lanak eginda, Julian Iantziren biografiari 
errepaso azkar bat egin 
zitzaion. Jarraian, Julianek 
basoa eskuan hartu eta 
txotxa irekitzeko momentua 
iritsi zen. Aitor Mendiluze 
eta Anjel Mari Peñagarikano 
bertsolariek ere ez zuten 

urteroko hitzordua galdu eta 
bertan izan ziren jankideak 
bertsoekin gozarazteko. 
Txotx irekierako omenaldi 
ekintzak amaituta, upelak 
ireki eta bertaratutako guztiek 
izan zuten Olako sagardoaz 
gozatzeko aukera. 

Iñaki Bengoetxeak aipatu du 
urtarrila iristen denerako jendea sagardo gogoz egoten dela. 
Hortaz, sagardotegien geldialdiaren ostean, jendeak atsegin 
handiz hartzen du denboraldiko lehen txotxa. “Udan sagardoa 
botilatik edaten dugu, baina jendeak nahiago du zuzenean 
kupeletik hartu eta sagardotegian betiko menuaz gozatzeko 
aukera”, nabarmendu du Iñakik. 

Julian Iantzik Sagardotegi giroak duen berezitasuna azpimarratu 
nahi izan du. “Kanpoko jendea sagardotegi batera hurbiltzen 
denean flipatuta gelditzen da”, aipatu du aurkezleak. Mahaian 
platerik edo mahai-zapirik ez izateak harrituta uzten dituela 

egiaztatu duela kontatu du. “Jendeak hau zer den galdetzen 
didanean, sagardotegi bat dela erantzuten diet”, aipatu du 
telebistako aurkezleak. Horrela, sagardotegietan sortzen den 
giroa aipatu du. “Kupelera hurbildu eta edozeinekin trago bat 
hartzeko eta berriketan aritzeko aukera primerakoa iruditzen 
zait”, nabarmendu du Iantzik. 2024ko Ola sagardotegiko 
omenduaren hitzetan, “gure kulturaren isla da, jendearekin 
mahi baten inguruan sagardoaz disfrutatzeko aukera ematen 
duena”. 

Behin denboraldi berriari hasiera emanda, hurrengo 
hilabeteetan sagardoaz disfrutatzen jarraitzeko momentua 
izango da. Zehazki, maiatza amaierara arte egongo da 
horretarako aukera. Ola sagardotegiko giroaz disfrutatu nahi 
dutenek 943 62 31 30 telefono zenbakira deitu edo webgunearen 
bitartez egin beharko dute erreserba. Goraino beterik dauden 
upelak sagardozaleen esperoan daude dagoeneko. 

“Jendeak hau zer den 
galdetzen didanean, 
sagardotegi bat dela 

erantzuten diet” 
Julian Iantzi, 2024ko Ola 

sagardotegiko omendua

“Udan sagardoa botilatik 
edaten dugu, baina 
jendeak nahiago du 
zuzenean kupeletik 
hartu eta sagardotegian 
betiko menuaz 
gozatzeko aukera” 
Iñaki Bengoetxea, Ola 
sagardotegia

https://olasagardotegia.eus/
https://irunero.eus/inaki-bengoetxea-ola-sagardotegia-berriz-jendea-sagardotegira-sagadorterapia-egitera-etorri-dadila-nahi-dugu/ 
https://irunero.eus/inaki-bengoetxea-ola-sagardotegia-berriz-jendea-sagardotegira-sagadorterapia-egitera-etorri-dadila-nahi-dugu/ 
https://www.bidasoaformacion.es/es/portada/
https://irunero.eus/ola-sagardotegiak-xxi-sagarraren-eguna-ospatuko-du-urriaren-1ean/

Iñaki Bengoetxea, Ola Sagardotegiko nagusia

“TXINPARTA BERRIA DUTEN 
GAZTEAK BEHAR DITUGU”

Txotx irekiera ekitaldia Ola Sagardotegiarentzat urteko momentu berezienetako 
bat da. Egun polita izateaz gain, lan handiko eguna izaten da bertako langileentzat. 

Horregatik, irekiera eguna iritsi baino egun batzuk lehenago, Iñaki Bengoetxeak 
aurtengo sagardotegi denboraldia prestatzeko lanak nolakoak izan diren azaldu zigun. 

Nolakoak dira Txotx Irekiera iritsi aurreko azken egunak?
Urduritasunak kudeatu eta azken kartutxoak erretzeko 
momentua da. Eguna iritsi aurretik garbiketak egin behar dira, 
oporren ostean sagardotegia txukuntzeko. Orain arte lasai egon 
gara, baina data hurbiltzen den heinean adrenalina igotzen doa. 

Aurtengoari ekin aurretik, nolakoa izan zen iazko 
denboraldia?
Iazko denboraldian ere jendea ibili zen. Aldaketa nabariena 
izan zen eguerdian jende gehiago ibili zela ohiko kopuruekin 
alderatuta eta gauetan, berriz, gutxiago. Beraz, sagardoa lasai 
edan eta gozatu nahi duena astegunetan etortzen da. 

Asteburuetako erritmoa oso ezberdina izaten da?
Bai, erritmoa guztiz ezberdina da, nahiz eta guk kopuruak 
lasaitasunez hartzen ditugun. Lagunekin berriketan mahai 
baten inguruan edo kupelaren bueltan egon nahi duena, 
astegunetan lasaiago dago.  

Denboraldi berrian berrikuntzarik izango duzue?
Ez dugu berrikuntza handirik izango, iazko gauza berak egingo 
ditugu. Aurten ere bi kupel monobarietal egin ditugu, jendeak 
gauza desberdinez gozatzeko aukera izan dezan. Bitartean 
betiko kontuekin jarraitzen dugu, sagasti berriak landatzen eta 
barietate ekologikoak lantzen. Bertako sagarrekin lan egiteak 
aukera hori ematen digu, bai barietalak zein monobarietalak 
egitea. 

Zer ezaugarri izango ditu aurtengo sagardoak?
Aurtengoa sagardo meheagoa da. Hasieran kantitate handia 
genuen eta denboraldi erdialdera arte meheagoa izan zen, 
baina amaieran gradu pare batzuk irabazi zituen. Txotxean beti 
jartzen dira egindako lehenak. Meheagoa izan arren, fruta-ukitu 
ona du, beraz, uste dut zaporez ondo ibiliko dela. 

Eguraldiak lagundu al du 
sagarren ekoizpenean?
Sagarrak biltzeko oso eguraldi 
ona egin zuen, baina uda 

arraroa izan da. Lore garaian sagar askok aurrera jarraitu zuten, 
baina euri falta sagar kopuru handiarekin elkartu zenez, sagar 
asko bildu gabe utzi genuen eta azkenean pasa egin ziren. 
2021ean ere antzeko zerbait gertatu zen, baina oraingoan ez 
genuen bildu aurrez ikusten genuen adina, baina hala ere asko 
bildu zen. 

Sagarrek proiektua bezalako proiektu gazte eta berritzaileen 
beharra duzuela esango zenuke?
Dudarik ez. Beti saiatzen naiz Oihana Recalderena bezalako 
proiektuak laguntzen. Poza ematen dit auzoko gazte batek 
horrelako ausardiarekin sagastiak landatzeko proiektua hastea. 

Dena ondo ateratzea espero 
dut, nekazaritza munduan 
horrelakoak behar direlako. 
Txinparta berria duten 
gazteak behar ditugu. 

Txotx irekiera aprobetxatuz, Julian Iantzi omentzea erabaki 
duzue. Zergatik?
Julian Iantziren emaztea eta bere familia beti etortzen diren 
horietakoak dira. Aspalditik gordea nion aurten omenaldia 
berari egiteko nahia. Merezi duela uste dut, Julian Iantzi 
bezalako norbait urtero etortzen delako. Berak aitortza onartu 
du, beraz, oso pozik nago. 

Jendeari sagardoaz gain, txotx irekieran sortzen den giroaz 
gozatzea gustatzen zaio, ezta?
Bai, gauza asko egiten dira egun horretan. Deialdia Ttakun 
ttakun txalapartarekin egiten dugu. Horretaz gain, omenduari 
Agurra dantzatzen zaio eta oroigarri bat ematen diogu. 
Bertsolariak eta trikitilariak ere izaten ditugu. Jendeari 
euskaldun giroa gustatzen zaio eta gu ere horretan murgiltzen 
gara urtero. 

Festa giroan lan eginda, zuek ere egunaz gozatzea lortzen 
duzue?
Ofizioa dominatzen duzunean, lana edozein dela ere, 

“Bertako sagarrekin 
lan egiteak aukera 
hori ematen digu, 
bai barietalak zein 

monobarietalak egitea”

“Sagardoa lasai edan eta 
gozatu nahi duena aste 
egunetan etortzen da”

urduritasunak izan arren, badakizu zer egin behar duzun. Nerbio 
punttu hori izatea beharrezkoa da beti, baina jende artean 
gustura sentitzen naiz. 

Sagarrondoak liztor asiarren mehatxupean al daude oraindik?
Gai horrek berdin jarraitzen du. Hasieran lau zaletuen arazoa 
zela zirudien, baina ikusi da arazoa uste baino handiago dela, 
guztioi eragiten digulako. Landa inguruez gain, hiri erdialdean 
liztor asiarren habiak ikusten hasi dira. Guk erleak ditugu 
sagarrondoak polinizatzeko eta liztor asiarrek kalte handiak 
eragin dizkiete azkenaldian, beraz kezkagarria da. 

Aipatzekoa da aurten sagardotegira etorri nahi duenak 
erreserba webgunearen bitartez egiteko aukera izango duela. 
Bai, honen bitartez beste erraztasun bat eman nahi izan diogu 
jendeari. Horrela, jendea beste ziurtasun batekin etorri daiteke, 
tokia gordeta duela jakinda. Beraz, orain webgunearen bidez 
dena kontsultatu daiteke, bai prezioak eta baita noiz dagoen 
tokia.

Azkenik, zer eskatzen diozu aurtengo denboraldiari?
Orain arteko urteen martxa jarraituz gero ez da gaizki egongo. 
Nik aurten 65 urte beteko ditut, beraz, urtea orain arte bezala 
bukatuz gero ondo egongo da. Osasuna da garrantzitsuena eta, 
horretaz gain, sagastiekin eta kupelen artean ibiltzen gara, 
mundu horretatik atera gabe eta berdin jarraitu nahiko genuke. 

https://fotogoverbodas.com/
https://ventanasaramburu.com/
https://irunero.eus/oihana-recalde-nekazari-gazte-ekintzailea-nire-ametsa-da-etorkizun-batean-nire-sagardo-ekologikoa-ekoiztu-ahal-izatea/
https://irunero.eus/bidasoko-erleak-eta-eskualdeak-liztor-asiarraren-mehatxupean-jarraitzen-dute/ 
https://olasagardotegia.eus/eu/ereserbak/

PENTSIODUNEK MOBILIZAZIOEI 
EUSTEN DIETE ALDARRIKAPENAK HASI 

ZIRENETIK 6 URTE BETE DIRENEAN
2024ko urtarrilaren 15ean 6 urte bete dira 
pentsiodunen mobilizazioak hasi zirenetik. San 
Juan plazan kontzentrazioak eginez edo hiriko 
erdigunean zehar manifestazioak antolatuz, 
ahotsa altxatzen jarraitzen dute. 

Euriak ere mobilizazioen urteurrenean parte hartu nahi izan 
zuen. Horregatik, elkarretaratzea ohiko moduan San Juan plazan 
egin beharrean, Udaletxeko arkupeetan bildu ziren bertaratu 
zirenak. Arkupeen oihartzunak eta mikrofonoak ordea, 
aldarrikapenak ozenago eta inoiz baino argiago entzuteko balio 
izan zuten. 

Kontzentrazioaren hasieran minutu bateko isilunea gorde 
zen, pentsiodunen mobilizazioak hasi zirenetik bidean zendu 
eta borrokarekin jarraitu ezin izan dutenak gogoratzeko. Lupe 
Zapiainek mikrofonoaren aurrean irakurritako komunikatuan 
beraientzako esker hitzak izan zituzten, bizitzako aro hau 
beraiekin partekatzea ohore bat izan dela aipatuz. “Orain eta 
beti gure memorietan biziko zarete” esaldiarekin amaitutzat 
eman zuten zendutako kideentzako omenaldia. 

Era berean, efemeridea aprobetxatuz, pentsiodunen 
mugimenduan parte hartzen duten helduenei ere aipamen 
berezia egin zitzaien. Horrela, 80, 90 eta baita 100 urtetik gora 
dituzten kideek astetik astera erakusten duten kemena txalotu 
dute. Izan ere, gertatzen dena gertatzen dela, Lupe Zapiain 
mugimenduko kideak adierazi du “zintzo-zintzo hemen egoten 
gara astelehenero, eguraldi onarekin edo txarrarekin, berdin 
zaigu eguzkia, elurra edo euria ari duen”. 

Elkarretaratzeetan parte 
hartzen dutenen profilaz 
galdetuta, gehienak 
jubilatuak direla onartu du 
Lupe Zapiainek. “Nahiko 
genuke erretiratuez 
gain, jende gazteak edo 
langabezian daudenek gure 

aldarriekin bat egitea”, erantsi du Txingudiko Pentsiodunen 
Mugimenduko kideak. Hala ere, Zapiainek onartu du zaila dela 
jende gehiago biltzen saiatzeko helburuz edonor moldatu ahal 
izateko ordutegia eta eguna bilatzea, bakoitzak bere betekizunak 
baititu. 

Izan ere, pentsiodunek 
orain dela 6 urte hasitako 
bidearen bereizgarrietako 
bat aldarrikapenen irauntza 
izan da. Lupe Zapiain 
Txingudiko Pentsiodunen 
Mugimenduko kideak azaldu 

du elkarretaratzeak hasi zirenetik bilakaera nabaria izan dela. 
“Urte hauetan guztietan zerbait lortu bada, pentsiodunok 
egiten ditugun mobilizazioengatik izan da”, adierazi du 
mugimenduaren ordezkariak. Horretaz gain, borroka honetan 
bakarrik daudela salatu dute komunikatuan: “sindikatu handiek 
ez digute babesik eman”. Horregatik, sindikatuei berriro ere 
eskatu diete dirua pentsio publikoen funtsera joatearen aurkako 
klausularik ez onartzea. Lupe Zapiainek azpimarratu duenez, 
“lorpenak aldiz ez daude soilik gure eskuetan”.

Egiteko dagoen bidea
Mobilizazioak hasi zirenetik gaiarekin lotutako aldaketak 
eta hobekuntzak lortu diren arren, Txingudiko Pentsiodunen 
Mugimendutik adierazi dute lortu beharreko gauza asko daudela 
oraindik egitekoen zerrendan. Aldarrikapen nagusien artean 
1.080 euroko  pentsioa minimoa dago, “etengabe errepikatzen” 
duten zerbait. Lupe Zapianen hitzetan,  “espero dugu egunen 
batean gure eskaria errealitate egitea”.

Esaterako, pentsio funts pribatuen gaiarekin loturik, Txingudiko 
mugimenduak gogoratu du ezin direla herritarrak legez behartu 
pentsio pribatuen funtsak kontratatzera. Europar Batasunaren 
gomendioari aipamena egin diote horrela, herritarrak 
beldurtzeko estrategia bat dela argudiatuz. Are gehiago, 
Europako funtsetatik pentsiodunentzako esaten dena baina 

“Espero dugu egunen 
batean gure eskaria 

errealitate egitea” 
Lupe Zapiain, Txingudiko 

Pentsiodunen 
Mugimenduko kidea

“Nahiko genuke 
erretiratuez gain, jende 
gazteak edo langabezian 
daudenek gure 
aldarriekin bat egitea”
Lupe Zapiain, Txingudiko 
Pentsiodunen 
Mugimenduko kidea

UUU RRRTETETE

6

1.080 EUROKO GUTXIENEKO PENTSIOA 
HELBURU

MOBILIZAZIOEN 6. URTEURRENA

ASTELEHENERO 12:00ETAN SAN JUAN PLAZAN

diru gehiago jasoko dela ziurtatu dute, nahiz eta pentsiodunen 
artean banatuko dena gutxiago izango den.  

Mugimenduko ordezkariak irakurritako mezuan entzun 
zenez, “Beldurrez eta letragabe nahi gaituzte, adinekoak 
kalteberak garelako”. Izu eta mehatxuei aurre egiteko adore 
mezuarekin amaitu zuten komunikatua.  Behin eta berriz 
pentsio publikoentzako dirurik egongo ez dela entzun arren, 
gizarte segurantzaren kontuak zeron jarri ez balituzte, egoera 
bestelakoa litzatekeela azaldu dute. 

Azkenik, mugimenduaren indarra eta sendotasuna goraipatu 
dituzte. Mobilizazioen 6. urteurrenean irakurritako mezuan 
gogoratu dutenez, “gure eskubide guztien alde bizi eta 
borrokatu duen belaunaldia gara”. Era berean, mugimenduaren 
izaera aurrerakoia, inklusiboa eta jasanbera azpimarratu 
dute, aurrerantzean bide beretik jarraituko dutela adieraziz. 
“Hemen denok dugu ahotsa eta elkarrekin menderaezinak 
gara”, esaldiarekin amaitutzat eman dute aldarrikapenen 
tartea. 6. urteurrenean beren eskakizunak entzunak izatea 
espero du Lupe Zapiainek. Baina, hori gertatu bitartean, 
astelehenetako elkarretaratzeekin eta hilean behin egiten den 
manifestazioarekin jarraituko dutela aurreratu du. 

Seigarren urteurrenak ospakizun kutsua hartu du ekitaldiaren 
amaieran. Izan ere, astelehenero elkarretaratzeetara hurbiltzen 
direnen konpromisoa saritu nahian produktuz beteriko saskia 
zozkatu dute. Beraz, udaletxeko arkupetan bildutako guztiei 
txarteltxoak banatu dizkiete eta 131. zenbakia zuen txartelari 
esker asteroko elkarretaratzeetan parte hartzen duen Rosek 
eraman du saskia. 

https://irunero.eus/gaur-txingudiko-pentsiodunek-manifestazioa-egin-dute-irungo-kaleetan/
https://irunero.eus/gaur-txingudiko-pentsiodunek-manifestazioa-egin-dute-irungo-kaleetan/
http://mobilizazioengatik
https://irunero.eus/5098-2/
https://irunero.eus/6-urte-bete-dira-gaur-pentsiodunen-mugimendua-hasi-zenetik/

Erantzunak webgunean:
www.irunero.eus/denborapasak/

22 SECCIÓN Irunero 2024ko otsaila

1- 
Ihauterien bueltan 

hamaika jantzi, 
barnean gu garena 
hein batez ahantzi 
hein batez ahantzi 

eta hautatutako 
maskara jantzi

2- 
Maskara jantzi eta 

zer gozamena! 
libre sentitzen gara 

hori da pena 
hori da pena 

egun bakarrerako 
dela hitzarmena

3- 
Maskara bat jantzi ohi 

dugu soinean 
dena ondo doala 

diogunean 
diogunean 

justu dena jaustear 
dugun unean

4- 
Ispiluari adi 
begiratuta 

zer saldu nahi genukeen 
aukeratuta 
aukeratuta 

Izaera zeharo 
makillatuta

5- 
Instagramen filtroak 

hashtag: #gustura 
paisaje, bidaia (e)ta 

lagun bilkura 
lagun bilkura 

faltsuki mantendu nahi 
dugu itxura

6- 
Beste maskara bat da 

aski ezaguna 
neurri bakarrekoa, 

oso zurruna 
oso zurruna 

jaio (e)ta gizarteak 
janzten dizuna

7- 
Barruko deabruak 

jarrita goxo 
ardi larruz estaltzen 

horren eroso 
horren eroso 

egunero dabiltza 
hamaika otso

8- 
Beraz ihauteriak 

aprobetxatu 
mozorratuta egin 

mila pekatu 
mila pekatu 

eta aste santuan 
zorrak barkatu

MASKARAK
Doinua: Estutzen ez bagaitu / Treneko koplak 

Egilea: Maddi Sanz Sanchez

Gurutzegrama: Inauteriak

Horizontal 
2- Pertsona, animali, etab.  baten aurpegia irudikatzen duen 
aurpegia ezkutatzeko objektua 
5-Hainbat koloretako paperezko pedazitoen multzoa, 
pertsonek elkarri botatzen dizkiotenak inauterietan. 
6- Burua estaltzeko erabiltzen den pieza, oro har oihalezkoa 
edo puntuzkoa .

Bertikal 
1- Jendeak inauterietan aurpegian jartzen duen edo 
gorputzean botatzen duen brontzezko edo metal zuriko 
hauts fina 
3-Itxura aldatzeko, eta ez ezagutzeko, janzten den arropa. 
4- Ile sintetikoz edo naturalez egindako ile postizoa.

6 Hitz: Espeziak

-Azafrai 
-Banilla 

-Jengibre 
-Kanela 

-Kumino 
-Martorri

ESPEZIEAK

B B X A X O Y O WG I G W Z
U E M OW J G F M V J W B K
N I A U D J C S X X N J A B
W T R B S W T Z F J R P N K
J E T I X L G J H R X I I U
H P O E I H A Z X B K Q L M
T A R R K H X Y P F B P L I
T W R B D F K A N E L A A N
S Y I I W Z C Q V Y E F R O
J N Y G E E W U B A G J T Z
N S S N W H P Y X N H V R X
O Q L E U A Z A F R A I E J
S I L J W N V S T E O F T H
S E M G H U F W O I U U B V

AZAFRAI
BANILLA
JENGIBRE
KANELA
KUMINO
MARTORRI

 dificultad (3)          © 2024 olesur.com     

   HEZIKETA ESKEINTZA:

2 URTEKO GELA
HAUR HEZKUNTZA
LEHEN HEZKUNTZA
DBH 943 61 99 90

Hondarribia Kalea, 23
20301 - Irun

info@sanvicenteirun.com

2024 - 2025

ZATOZ
EZAGUTZERA ! 

AURREMATRIKULAZIOA
 otsailaren 7tik 23ra

https://sites.google.com/sanvicenteirun.com/web

Rubén Martínezentzat Irunen Santiago zubitik gertu kokatutako skate parka bere bigarren 
etxea da. Larunbat goizetan skatean ibiltzen ikasteko eskolak ematen dizkie espazio 

honetan neska eta mutil gazteei. Konturatzerako 9 urte igaro dira irakasle moduan lehen 
skate eskolak eman zituenetik. Irungo Skate Eskolaren bitartez kirol honekiko zaletasuna 

zabaltzen eta erakusten saiatu da Rubén Martínez urte hauetan guztietan. 

Irungo Skate Eskola sortzea erabaki zenuen Irunen 
horretarako beharra nabaritu zenuelako?
Eskola sortu aurretik,  leku itxi batean skate eskolak ematea 
proposatu zidaten. Leku hori itxi zenean, guraso batzuek klaseak 
ematen jarraitzeko eskatu zidaten, eta Ficobako skate parkean 
klaseekin jarraitzea erabaki nuen. Bederatzi urte igaro dira 
gaztetxoei lehen eskolak ematen hasi nintzenetik.

Irunen skater asko daudela esango zenuke?

Bai, jende asko dago 
patinatzen duena. Hala ere, 
asko gustatuko litzaidake 
inguru honetan patinatzera 
animatuko liratekeen neska-
mutil gazteak gehiago izatea. Aroka funtzionatzen duen kirola 
dela uste dut, hau da, badaude jende asko irristatzen den garaiak 
eta alderantziz, skater gutxiko garaiak ere badaude. Egia da oso 
kirol gogorra eta zorrotza dela, eta horregatik frustragarria izan 
daiteke. Horregatik, asko gustatu behar zaizu patinatzen jarraitu 
nahi izateko.

Orokorrean, zein da zure ikasleen profila?
Nire ikasleek 10 urte dituzte batez beste. Beren gurasoek ohikoa 
ez den beste kirol bat bilatzen dutelako animatzen dira neska-
mutil asko patinatzera. Bestela, badira kirol hau asko gustatzen 
zaien gaztetxoak ere, eta zuzenean eskatzen dizkiete gurasoei 
kirolean hobetzeko eskolak. Horrela, gustuko duenak bakarrik 
jarraitzen du, konpromisorik gabeko eskolak baitira. Klase 
hauen helburua ondo pasatzera etortzea da.

Nola antolatzen dituzu eskolak?
Talde batekin bakarrik egiten dut lan, ikasle gehienek 10 eta 12 
urte inguru baitituzte. Klaseetarako larunbatetan elkartzen gara 
goizeko 10:45etan Irungo Skate Parkean. Hori bai, udan klaseak 
goizxeago izaten dira tenperatura altuengatik.

Eskolarentzat funtsezkoa izango da Irunek horrelako skate 
park bat izatea, ezta?
Bai, niretzat leku hau nire bigarren etxea da. Egia da eguraldiak 
% 100ean baldintzatzen duela kirol honen praktika. Horregatik, 
ondo legoke skate parkeak teilape bat izatea, euria egiten 

duen egunetan ere patinatu ahal izateko. Uste dut espazio hau 
duela 14 urte inauguratu zela eta nik uste dut ordutik ez zaiola 
mantentze lan handirik egin. Behin baino gehiagotan idatzi dut 
udalera, zatiren bat konpon dezatela eskatzeko. Beraz, ondo 
legoke etorkizunean espazio hau gehiago zaintzea.

Skatea gainean aritzeko gorputz guztia erabili behar da?
Bai, gorputzeko atal guztiak lantzen diren kirola da. Oso kirol 
fisikoa eta aerobikoa dela esan daiteke, baina, aldi berean, baita 
oso psikologikoa. Azkenean, dena lotuta dago, bai gorputza, bai 
burua.

Beraz, zer trebetasun dira beharrezkoak kirol honetan ona 
izateko?
Garrantzitsuena gustuko izatea da. Hori funtsezkoa iruditzen 
zait, iraunkortasuna baita benetan hobetzen lagunduko 
dizuna. Hala ere, argi dago zenbaiti besteei baino hobeto 
egokitzen zaiela, dela fisikoki, dela mentalki beste batzuk baino 
trebeagoak direlako, hori ere argi dago.

Ikaskuntza-prozesuan erorketak saihestezinak dira. Nola 
egiten duzu jendeak erortzeko beldurra gal dezan?
Horretarako, funtsezkoa da zeure buruarengan konfiantza 
izaten ikastea, eta nik hori lotzen laguntzen diet. Jende asko 
ikasten hasten da skatean irristatzen jakin gabe, eta bere buruan 
irabazitako konfiantzari esker orain oso ondo patinatzen du. 
Uste dut zeure buruarengan sinesten ikastea oso garrantzitsua 
dela, ez kirol honetarako bakarrik, baita bizitzan ere, oro har.

Banakako kirola izan arren, balio asko lantzen dira?
Bai, noski. Kirolarien arteko errespetua asko lantzen dugu, 

“Salto egitean datzan 
olliea bezalako trikimailu 
soil batek aurretiko lan 
handia eskatzen du”

batak bestea babes dezan. 
Garrantzitsua da ondo 
pasatzea, elkarren artean lehia 
txarrik sortu gabe.

Nola animatuko zenuke zalantzan dagoen hori skatea 
probatzera?
Bizitzan bezala, zerbaitetan interesa duzunean uste dut egin 
dezakezun onena probatzea dela. Azkenean, irristatzea ondo 
pasatzeko egiten dugun zerbait da, eta probatzen baduzu eta 
gustatzen ez bazaizu, beti izango duzu ez errepikatzeko aukera. 
Gainera, gustatzen zaizula ikusten baduzu, oso garrantzitsua da 
saiatzen jarraitzea, nahiz eta hasieratik onena ez izan, oso kirol 
teknikoa baita. Salto egitean datzan olliea bezalako trikimailu 
soil batek aurretiko lan handia eskatzen du. Pertsonaren 
arabera, ikaskuntza arinagoa edo azkarragoa izango da, baina 
saiatuz gero, beti lortzen da.

Uste duzu helduagoak direnak ere patinatzen ikasteko garaiz 
daudela?
Bai, nola ez. Noizbait helduren batek klaseren bat eskatu dit eta 
eman egin diot. Beraz, inoiz ez da berandu patinatzen ikasteko 
eta edonor saiatu daiteke. 

Eskolaren barruan, zer helburu dituzu etorkizunera begira?
Egia esan, etorkizunera begira ez dut helburu handirik. Izan 
ere, agian hauxe da nire azken urtea skate irakasle bezala. Orain 
42 urte ditut eta ia 10 urte daramatzat skate eskolak ematen. 
Oraindik eskolak eskatzen jarraitzen dizkidaten gurasoak ditut, 
baina ikusiko dut ea hau nire azken urtea izango den edo ez 
irakasle bezala. 

“Bederatzi urte igaro dira 
gaztetxoei lehen eskolak 
ematen hasi nintzenetik”

LAU GURPILEN GAINEAN IRRISTATUZ 
GOZATZEN DUTE IRUNGO SKATE 

ESKOLAKO IKASLEEK

Iturria: Irungo Skate Eskola.→ 

https://www.kiroletik.eus/
https://solucionesindustriales.eu/
https://www.instagram.com/irungoskateskola/?hl=es
https://irunero.eus/asier-etxenagusia-patinatzaileafutbola-eta-baloiak-gogoko-ez-dituzten-gazteentzako-aukera-aproposa-izan-daiteke/
https://irunero.eus/made-in-irun-skateak/

Mamen Aguirrek 2023an zehar Irungo Mendizaleak Elkartean 
antolatu diren ekintza ia guztietan parte hartu du: “asko 
gustatzen zait mendira joatea”. Izan ere, pasa den urtean 
elkartean ekintza “oso garrantzitsuak” egin direla azpimarratu 
du elkarteko kideak. Urteko ekintza nagusien artean Donejakue 
bidea zatika egiteko antolatu ziren irteerak aipatu ditu. “Jendeak 
asko eskatzen zuen horrelako zerbait antolatzea, adierazi 
du Aguirrek. Arrakasta handia izan du egitasmoak, guztira, 
90 pertsonak parte hartu baitute. Ibilbidea osatzeko hilean 
behin, larunbatetan, txangoak egiten hasi ziren, gero asteburu, 
zubi, Aste Santu eta uztaileko eta abuztuko aste bana erabili 
behar izan bazituzten ere. Azkenik, abuztuaren 23an iritsi 
ziren helmugara. Aste Santuan berriz, Zamorako Sanabriako 
aintzirara joateko beste irteera bat antolatu zuten.  

Inguruan mugitzeaz gain, elkartetik ere nazioarteko bidaiak 
antolatzen dituzte bestelako paisaia eta mendiak ezagutzeko. 
Iaz, adibidez, Islandian egon ziren 10 egunez elkarteko 13 kide. 
2023an Madeira ere bisitatu zuten eta Mamen Aguirrek bidaia 
“zoragarri” gisa deskribatu digu. Aguirrek aipatu duenez, 
“askotan jendea ez da ausartzen bakarrik gauza hauek egitera 
edo ez du horretarako lagunik, beraz, horretarako gaude 
gu”. Hainbat herrialdetara ere bidaiak egin izan dituztela 

gogoratu du Mamen Aguirrek, 
Esloveniara adibidez. “Bidaia 
guzti hauen helburua beti 
mendira joatea da”, azaldu du 
Irungo Mendizaleak elkarteko 
kideak. 

“Ni mendian zoriontsua 
naiz”, adierazi du Irungo 
Mendizaleak elkarteko kide 

hondarribiarrak. Mamen Aguirreren ustetan, pandemiaren 
ostean, jendeak mendi irteerak egiteko gogoa berreskuratu du. 
Horren erakusle da 2023an 66 bazkide berrik eman zutela izena 
Irungo mendizaleen elkartean. Izan ere, antolaketa lanaz gain, 
elkarteko kide izateak mendiaz konpainian disfrutatzeko aukera 
ematen baitu. “Mendian ibiltzeaz gain, irteeretan oso giro polita 
sortzen da”, baieztatu du Mamen Aguirrek.

Horregatik, mendiaz disfrutatu nahi duen edonork irteeretan 
parte hartzeko aukera izan dezan, Irungo Mendizaleak elkartetik 
antolatutako txango guztietan bi aukera emango dira: ibilbide 
luzea eta laburra. “Aukera hau eskaintzen denetik jende gehiago 
animatu da”, adierazi du Mamen Aguirrek. Elkartean pozik 
daude berrikuntza honen emaitzekin, orain autobusak betetzea 
errazagoa delako. Horrela, jada ez dago mugarik mendiaz 
konpainian disfrutatzeko. 

Plangintza berria
Iaz Santiagoko Bidea egiteko antolatutako irteerek izandako 
arrakasta handia ikusita, aurten Itsaso Artean ibilaldia egiten 
hasi dira, Kantauri itsasotik Mediterraneora joateko. “Urtarrila 
hasieran hasi ginen eta urtarrilaren 13an jada hirugarren 
txangoa egin genuen”, adierazi du Mamen Aguirrek. Hurrengo 
etapan Zuraidetik Amaiur arteko bidea egingo dute. Aguirrek 
irteeraren arrakasta nabarmendu du, bi autobus bete baitira. 
Mendi bailarak zeharkatuz egingo dute bidea. Hortaz, Mamen 
Aguirrek azaldu duenez, ibilbidea ez da Donejakue bidea bezain 
laua izango. 

2024an bestelako ekintzak ere izango dituzte. Esaterako, Aste 
Santuan Kantabriako Alto Campoora irteera egingo dute. Uda 
ere jarduerez beteriko urtaroa izango da, ohi bezala, ekintza 
bereziak egingo direlako. Aurten 8 edo 9 eguneko bidaia egingo 
dute Andorrara. Mamen Aguirreren ustetan, Andorrara egingo 
duten bidaia 2024ko ekintza arrakastatsuenetako bat izango 
da. Horretaz gain, uztailean ere 4 eguneko trabesia egingo dute 
Pirinioetan barrena.

Aurten ere erdizka dituzten bideekin aurrera egiten jarraituko 
dute. Adibidez, 2022an hasitako GR-92an aurrera egingo dute. 
Urrian Katalunian, Bartzelona inguruan, berrartuko dute iaz 
utzitako ibilbidea. “Inguru hori ere oso polita da, gure mendiak 
eta hangoak oso ezberdinak baitira”, azaldu du Mamen 
Aguirrek. 

Urtean zehar bidaia edo txango luzerik gabe geratzen diren 
asteburuak edo egunak 
betetzeko, hilero elkarteak 
bi ekintza ezberdin 
antolatzen ditu, adibidez, 
Aralar edo Baztan eta 
gisako inguruetara. Ekintza 

Irungo Mendizaleak Elkartean urtean zehar hainbat mendi irteera, txango eta bidaia 
antolatzen dituzte. Horrela, 2023a ia etenik gabeko urtea izan zen eta 2024an, bide beretik, 

elkarteko kideek aspertzeko aukerarik izango ez dutela dirudi. Mamen Aguirre elkarteko 
kideak orain arte egindako eta egiteko dauden jardueren errepaso azkarra egin digu. 

“Aukera hau eskaintzen 
denetik jende gehiago 
animatu da”
Mamen Aguirre, Irungo 
Mendizaleak elkarteko 
kidea

“Askotan jendea ez da 
ausartzen bakarrik gauza 

hauek egitera edo ez 
du horretarako lagunik, 

beraz, horretarako gaude 
gu” 

Mamen Aguirre, Irungo 
Mendizaleak elkarteko 

kidea

horietako bat Mendizale 
Beteranoena da eta oraintxe 
Gipuzkoako Bira egiten ari 
dira, lurraldearen mugetatik 
ibiliz. Mamen Aguirrek argitu 
duenez, “ekintza hauetara 
jende gehiago animatzea 

kostatzen zaigu, baina beterano hitzak ez du esan nahi soilik 
jubilatuentzat denik”, argi.

Martillueren irekiera
Lan askoren ostean, Irungo Mendizaleak Elkarteak Martillue 
etxea irekitzea lortu du azkenik. Jaca alboan dagoen etxe bat 
da. “Orain dela 5 urte hasi genuen proiektua, baina arazo asko 
izan ditugu tartean”, azaldu du elkarteko kideak. Pandemiak eta 
administrazio arazoek proiektua oztopatu ostean, jada zabalik 
dago. Mamen Aguirrek “jendea bertara joatera animatzen 
dugu”.

Aurretik irakurritako guztiarekin elkartean izena emateko 
gogoa piztu zaienak Irungo Mendizaleak elkartearen Egoitzara 
hurbildu daitezke informazio gehiagoren bila. Elkartea 
astelehen eta asteazkenetan dago irekita, arratsaldeko 
18:00etatik 20:00ak arte. Dena den, elkartearen webgunea 
erabiliz ere irteeretan izena emateko aukera dagoela gogoratu 
du Mamen Aguirrek. Gainera, Irungo Mendizaleak elkarteak 
atal gastronomikoa ere badu, Irungo Kontrakale kalean. Alde 
horretatik ere,  gorakada nabaritu dute pandemiaren ostean, 
jendeak elkartzeko ohitura berreskuratu duelako. 

Hain zuzen ere, elkarteko kideak azaldu duenez, gezurra irudi 
dezakeen arren, horrelako elkarte baten kudeaketak lan handia 
eskatzen du eta txangoak aurrerapen handiarekin prestatu 
behar dira dena ondo lotzeko. Mamen Aguirrek nabarmendu du 
lan hori guztia elkarteko kide boluntarioen lanari esker egiten 
dela. Era berean, kide berrien beharraz ohartarazi du Aguirrek: 
“toki guztietan gertatzen den bezala, beti berdinak dira 
boluntario lanetan aritzen direnak”. Beraz, txango edo zeregin 
bakoitzak arduradun propioa du. Horrela, ardurak banatuta, 
nahi duen guztiak izango du mendiaz gozatzeko aukera Irungo 
Mendizaleak elkartera hurbilduz gero. 

Iturria: Irungo Medizaleak Elkartea.

MENDI TONTORREN ARTEAN EZ 
DU MUGARIK AURKITZEN IRUNGO 

MENDIZALEAK ELKARTEAK

“Mendian ibiltzeaz gain, 
irteeretan oso giro polita 

sortzen da”Mamen 
Aguirre, Irungo 

Mendizaleak elkarteko 
kidea

https://www.aurreraklinika.com/
https://irunero.eus/irungo-mendizaleek-65-urteko-ibilbidea-egin-dute/ 
https://irunero.eus/julio-iturre-irungo-mendizaleak-elkarteko-presidentea/
https://irunero.eus/irun-eta-hondarribiko-hotelen-okupazioa-%100etik-gertu-ibili-da-aste-santuan/
https://irunero.eus/irun-eta-hondarribiko-hotelen-okupazioa-%100etik-gertu-ibili-da-aste-santuan/
https://irungomendizaleak.com/

eta tailerren eskaintza eta aukeraketa azaltzera bideratuak 
egongo dira. Era berean, ikasturte hasierarekin ikasle berriei 
ongietorria egiteko ekintza bereziak egingo dira, irteerak eta 
elkar ezagutzeko dinamikez gain. Ekintza horien bitartez 
Sergio Gonzálezek zera aipatu du, “hau da, ikasleak ziurtasun 
minimo batekin etortzea eta lehenbiziko egun horietan erosoago 
sentitzea lortuko dugu”.

Ikasleez gain, irakaslegoarentzat eta ikasleen gurasoentzat 
ere lagungarria da trantsizio plana. “Ikastetxe batean 
kuttun eta goxo egotetik, nora joango diren pentsatzeak 
egonezintasunak sortzen ditu”, azaldu du Otsanda Tolosak. 
Ikasleak lasaitzearekin batera, gurasoen beldurrak desagertzen 
dira. Gazteluzarreko zuzendariak azaldu duenez, ate irekiko 
jardunaldiak oso lagungarriak dira gurasoentzat. Era berean, 
irakasleak ere aldaketa prozesuan laguntzeko inplikatzen dira. 
Julen Urkiak adierazi duenez, “irakasleen artean sarea osatu 
behar dugu”. Horrela, ikasturte amaieran ikasleen inguruko 
informazioa partekatzeko eta bakoitzaren egoera aztertzeko 
bilerak egiten dituzte. 

Behin trantsizio planak lehen urtea gaindituta, balorazioa 
egiteko unea izango da. Izan ere, asmoa da datorren ikasturte 
hasierarekin berriro plana martxan jartzea. Lehen edizioa 
amaitzerakoan, Sergio Gonzálezek aipatu duenez, “orduan 
proiektuan aldatu behar diren edo gehitu behar diren ekintzak 
aztertuko ditugu”. Gainera, beste ikastetxeentzat proiektu 
eredugarria izan daitekeela uste da. Julen Urkiak azaldu duenez, 

ikastetxe bakoitzak bere 
errealitatea eta bidea duen 
arren, elkarrengandik asko 
ikasten dute. 

2024ko otsaila

Proiektu askoren antzera, beharretik sortutako egitasmoa da hau ere. Izan ere, ikasleei, 
irakasleei zein gazteen gurasoei izuak, urduritasunak  eta duda-mudak korapilatzen 
zaizkie Lehen Hezkuntzatik Derrigorrezko Bigarren Hezkuntzara igarotzeko unean. 
Horregatik, Dunboa HH-LH, Toki Alai HH-LH eta Toki Alai DBH ikastetxeek indarrak 

batu dituzte, trantsizio plana sortu eta prozesu natural hau arintzen laguntzeko. 

Sergio González Toki Alai HH-LH eta Julen Urkia Dunboa 
HH-LH ikastetxeetako zuzendariak dira eta beren ikasleak 
Otsanda Tolosak zuzentzen duen Gazteluzarreko Bigarren 
Hezkuntzako Ikastetxean elkartzen dira zikloz aldatzerakoan. 
Hiru zuzendariak bat datoz maila aldaketa horrek ikasleen eta 
beren inguruan duen eraginaz hitz egiterakoan. DBHko Otsanda 
Tolosa zuzendariak azaldu duenez, “hain garrantzitsua den 
etapa aldaketa honetan 6. mailako ikasleei harrera egoki bat 
emateko beharra ikusi genuen, ikasleei eta familiei beste mota 

bateko laguntza emanez”.

Horregatik, zailtasunen 
aurrean indarrak batu eta 
ikasturte honetan trantsizio 
plan bat jarri dute martxan 
hiru zuzendari berriek. 

Toki Alai DBHko zuzendariak aipatu duenez, “guk betidanik 
izan dugu lehen hezkuntzako ikastetxeekin harremana, baina 
orain arte oso puntualak ziren”. Horrela, ikasleen ongizate 
emozionala zaintzeko asmoz ikasturte osoan zehar egingo dira 
maila aldaketarekin loturiko ekintzak. Sergio González Toki 
Alai HH-LHko zuzendariaren hitzetan “sentsazio arraro horiek 
arintze aldera, erabaki genuen zerbait egin behar genuela”.

Alde ukaezina 
Lehen ikasturte amaierarekin aldaketaren momentua iristen 
zenean urduritasunak erabatekoak ziren. Are gehiago, Julen 
Urkiak azaldu du 6. maila hasieran jada ikasleak presiopean 
sentitu ohi direla etxetik, ikastetxetik eta kaletik jasotzen duten 
mezuarengatik: “Azken urtean zaudete, datorren urtean DBHra 
zoazte”. Presio horrek ikasleei emozionalki eta akademikoki 
eragiten diela azaldu du Dunboa HH-LHko zuzendariak. 
Beraz, ikasleak 6. mailan dauden bitartean bizitzen ari diren 
momentuaz gozatzea nahi du Urkiak, etorkizunarengatik 
kezkatu gabe., erantsi du Dunboako zuzendariak. 

Derrigorrezko Bigarren Hezkuntzan sartzerakoan aldaketa 
bat gertatzen dela ukaezina da, alderdi askotan nabaria baita. 
Batetik, Otsanda Tolosak aipatu duenez espazio aldaketa 
bat gertatzen da, ikasleak “ordura arteko eskoletatik urruti 
dagoen eraikin batera datoz eta”. “Beldurrak sortzen dira, 
adibidez, Toki Alaikoak autobusa erabiltzera ohituak dauden 
bitartean, Dunboan ohitura hori ez dutelako”. Irakaslegoaren 
aldetik ere aldaketa nabaria da, tutore bakarra izan ordez, arlo 
bakoitzeko irakasle bat izango dutelako. “Akademikoki zein 
beraien garapenean ezinegon handiak sortzen dira”, aipatu du 
Tolosak. Lan egiteko modua ere bestelakoa da, ziklo berrian 
ikasleek autonomia handiagoa lortu behar baitute. Gainera, bi 

ikastetxeetako ikasleak eskola 
bakarrean elkartzen direnez, 
gazteen nahasketa ere 
gertatzen da, beraz garrantzi 
handia du ikaskide berriak 
ezagutzeko momentuak. 

Trantsizio plana martxan
Trantsizio horretan laguntzeko 3 ikastetxeek elkarlanean 
ekimen ugari planifikatu eta sistematizatu dituzte. Lehen 
egiten zen bezala, soilik ikasturte amaierari erreparatu ordez, 
aldaketan laguntzeko ekintzak ikasturte osoan zehar garatuko 
dira. Dagoeneko 1. hiruhilekoan lehen harremanak izan dituzte 
6. mailako ikasleek DBHko ikasleekin. Ikasle helduagoek eskolan 
egindako proiektuak partekatu dituzte Lehen Hezkuntzako 
ikasleekin. Era berean, eskolaz aldatzerakoan beraien harrera 
eta esperientzia nolakoa izan zen azaldu diete. 

Trantsizio planean ikasle helduagoen inplikazioa oso 
lagungarria da Otsanda Tolosak azaldu duenez, “beraiek ere 
gauza bera bizi izan dutelako aurretik”. Lehen elkartrukeak egin 
ostean, emaitzak nabaritzen hasi dira hiru zuzendariak. Sergio 
Gonzálezek aipatu duenez, “Ikasleen balorazioa oso positiboa 
izan da eta gogotsu daude berriro itzultzeko”. Pixkanaka 
hasierako beldurrak desagertzen hasi dira, pisua apurka-
apurka arintzen baitoa eta maiatzeko azken prestaketak iristen 
direnean sentsazioak guztiz bestelakoak izatea espero dute. 

Eta orain, zer?
2023-2024 ikasturteko 2. eta 3. hiruhilekoan ere trantsizio 
planarekin loturiko ekintzak egiten jarraituko da. Esaterako, 
bigarren hiruhilekoan Gazteluzarreko Ikaslab gela berrian 
robotikari buruzko tailerra egingo dute. Ikasturtearen amaieran 
ere ikastetxe berria ezagutzeko ohiko bisitei eutsiko zaie. 
Otsanda Tolosak azaldu duenez, horiek hautazko irakasgaiak 

“Akademikoki zein 
beraien garapenean 
ezinegon handiak 
sortzen dira”
Otsanda Tolosa, Toki Alai 
DBHko zuzendaria

“Sentsazio arraro horiek 
arintze aldera, erabaki 

genuen zerbait egin 
behar genuela” 

Sergio González, Toki Alai 
HH-LHko zuzendaria

 “Errealitateari uko egin 
gabe, aldaketa arindu 
eta haiek lasaitu nahi 

ditugu” 
Julen Urkia, Dunboa HH-

LHko zuzendaria

LH ETA DBH ARTEKO ALDAKETA 
ARINTZEKO TRANTSIZIO PLANA HASI DUTE 

TOKI ALAI ETA DUNBOA IKASTETXEEK

https://mrelectricsystems.com/
https://irunero.eus/gazteluzarreko-iragana-aztergai-toki-alaiko-ikasleentzat/
https://irunero.eus/dunboa-ikas-komunitateak-auzoko-dendak-euskalduntzen-jarraitzen-du/
https://irunero.eus/irungo-ikastetxe-publikoek-indarkeria-matxistaren-aurka-eskuak-elkartu-dituzte/

Otsailaren 9an, 17:30etik 20:30etara Martindozenean 
Inauteriak ospatzeko festa antolatu dute. Horrela, 
gazteak mozorrotuta etortzera animatu dituzte giro 
atsegina sortzeko, ondo pasatzeko eta aldi berean 
mozorrorik originalena saritzeko.

Gaztelekuan bertan edo Whatsappera (690706471), 
Instagramera (@gazteleku_martindozenea) edo posta 
elektronikora (gazteleku@irun.org) mezu bat bidaliz 
eman dezakezu izena.

Otsailaren 6an, asteartean, arratsaldeko 17:30etan 
Defentsa Pertsonaleko tailerra egingo da Artia 
Gaztelekuan. Washiken kenpo kai klubeko kideak etorriko 
dira gaztelekura ekintza gidatzera. Doako ekintza izango 
da.

Gaztelekuan bertan edo Whatsappera (681 946 
798), Instagramera (@gazteleku_artia) edo posta 
elektronikora (gazteleku_artia@irun.org) mezu bat 
bidaliz eman dezakezu izena.

Konekta zerbitzuko ikastaro berri honetan zure podcasta 
sortzen ikasiko duzu. 5 saioko ikastaroa izango da, 4 
klase teoriko eta klase praktiko bat izango ditu. Azken 
horrek ikasitako guztia praktikan jartzeko zuzeneko 
grabaketa bat izango du.

Ikastaroa Olga Granderen eskutik emango da, ostiralero, 
18:00etatik 20:00etara Martindozenea gaztelekuan. 
Plaza mugatuak izango dira, beraz ez galdu aukera 
eta eman izena GazteARTEan webgunean. Informazio 
gehiago nahi izanez gero, deitu 656794372  telefono 
zenbakira edo idatzi konekta@irun.org helbidera.

15 eta 18 urte bitarte badituzu, Gazteartean webgunean 
kontsultatu dezakezu Martindozenea Gaztelekuak eta 
Konekta zerbitzuak otsailean zehar antolatutako ekintza 
programa. Pizza tailerra, eskulanak eta denbora kapsula 
bat izango dugu!

Animatu eta parte hartu!

MOZORRO LEHIAKETA

DEFENTSA PERTSONALEKO 
TAILERRA

15-18 URTE ARTEKO 
ESPAZIOA

PODCAST TAILERRA

2024ko otsaila

Alex Ubago nazioarteko agertokietara itzuli da bira berezi 
batekin, bere 20 urteko abestien ibilbidea eginez. Hitzordu 
honetan, bere ibilbideko konposizio esanguratsuenetako 
asko entzun ahal izango dira, “Alex Ubago 20 años” album 
berrian ere sartuta daudenak. Azken birak Estatu Batuetan, 
Mexikon, Kolonbian, Ekuadorren eta Perun egin ditu.

Eguna: Otsailaren 3an, larunbatean.  
Ordua: 20:30ean.  
Lekua: Amaia Kultur Zentroa. 

Go!azen telesailak 10 urte bete ditu, eta hori gutxi balitz, 
100 kapitulu! Denboraldi honetan, Zuri ez da ikasle 
izango, begirale baizik. Garazik ez du Basakabira ikasle 
gisa bidaiatuko, baina etsai zahar ezagun batengandik 
ihes egingo du azkenean. Bitartean, Noa, Lea, Mattin 
eta Saioak erronka zail bat gainditu beharko dute: euren 
musika taldea berpiztea institutura itzuli ahal izateko.

Eguna: Otsailaren 25ean, igandean.  
Non: Amaia Kultur Zentroan. 
Ordua: 17:00etan.  
Sarrera: 5 euro.  
Hizkuntza: Euskaraz. 

I. Lomeña Fachadas Bidasoko Maratoi Erdia + 10K 
Rhenus Logistic lasterketaren ibilbidea Irun eta 
Hondarribia hirietatik eta bertako kale nagusietatik 
igarotzen da. Ekitaldiak 10 kilometroko ibilbide bat eta 
maratoi erdiko beste bat ditu, biak Espainiako Atletismo 
Federazioak homologatuak. 

Eguna: Otsailaren 25ean, igandean.  
Ordua: 9:45ean.  
Irteera: Colón pasealekuan.  
Helmuga: Urdanibia plazan.  
Informazioa: www.mediamaratondelbidasoa.com

Dark Red Team 2012tik gaueko argazkilaritzan eta 
Light Paintingean, bai eta argiarekin margotzean ere 
espezializatutako argazki elkartea da. Erakusketan ikusgai 
dagoen bilduman urte horietan guztietan egindako 
lanen laburpena ikusi daiteke. Erakusketaren bitartez 
argazkilaritza mota hau jendearen artean ezagutarazi 
nahi dute. 

Noiz arte: Otsailaren 17ra arte, larunbata. 
Non: Kabigorrin. 
Ordutegia: Ostegunetik larunbatera, 19:00etatik itxiera 
arte. 

KONTZERTUA: ALEX UBAGO “GO!AZEN 10.0”

ERAKUSKETA:  
DARK RED TEAM

MARATOI ERDIA + 10K

https://folder.es/

https://837comunicacion.com/kit-digital-web/

